
mahalliy ijro hokimiyati organlari hamda 
maxsus iqtisodiy va sanoat zonalari 
direksiyalari uchun yanada qulay shart-
sharoitlar yaratishga qaratilgan qonun 
loyihalari atroflicha ko‘rib chiqildi. Parlament 
nazorati faoliyatiga doir masalalar ham 
muhokamalar markazida bo‘ldi. 

2025-yil 12-noyabr, ¹ 234 (9129) Chorshanba Saytimizga o’tish uchun QR-kodini 
telefoningiz orqali skaner qiling.

2025-YIL — ATROF-MUHITNI ASRASH VA “YASHIL“ IQTISODIYOT YILI
1991-yil 1-yanvardan chiqa boshlagan

O‘zbekiston —  
kelajagi  
buyuk  
davlat

ZAMONAVIY FUTBOL STADIONI YOSHLAR UCHUN ILHOM, 
XALQIMIZ UCHUN IFTIXOR RAMZI BO‘LADI

Prezident Shavkat Mirziyoyev 11-noyabr kuni Yangi Toshkentda yirik sport inshooti – zamonaviy futbol stadioni qurilishiga
tamal toshi qo‘yish marosimida ishtirok etdi.

So‘nggi besh yilda mamlakatimiz 
futbol sohasida tub burilish davri bo‘ldi. 
Jumladan, mahalliy chempionatlar 
tizimi isloh qilinib, bolalar va o‘smirlar 
akademiyalari tashkil etildi, hududlarda 
75 ta katta va 302 ta ministadion 
faoliyat ko‘rsatmoqda.

M a ’ l u m k i ,  2 0 1 7 - y i l d a 
yurtimizda FIFA va Osiyo futbol 
konfederatsiyasi talablariga javob 
beradigan maydonlarning soni atigi 
3 ta bo‘lgan. Bugun ularning soni 10 
tadan oshdi.

Yaqinda Yuqori Chirchiq tumanida 
zamonaviy Milliy futbol markazi qurib 
bitkazildi. Futbol maktablarida 65 
mingdan ortiq yoshlar mashg‘ulotlar 
o‘tkazmoqda. Ushbu maktablarga 
jahonning nufuzli futbol klublaridan 
t r e n e r l a r,  s p o r t  t i b b i y o t i  v a 
farmakologiyasi bo‘yicha malakali 
mutaxassislar jalb qilingan.

Futbolchilarni mahalladan boshlab 
seleksiya qiladigan tizim yaratildi. 
Bunga alohida imtiyozlar joriy qilinib, 
9 mingdan ziyod mahallalarning 70 

foizida futbol uchun minimaydonchalar 
tashkil etildi.

Shuningdek, 1,5 mingta maktabning 
futbol stadionlari ta’mirlanib, 1 
milliondan ziyod o‘quvchi va mahalla 
yoshlari qamrab olindi. Yoshlar 
o‘rtasida mahalla, tuman, viloyat 
va respublika turnirlarini an’anaviy 
o‘tkazish yo‘lga qo‘yildi.

Musobaqalarda o‘zini ko‘rsatgan 
iqtidorli yoshlar futbol maktablariga 
to‘g‘ridan-to‘g‘ri qabul qilinmoqda.

Bu sa’y-harakatlar o‘z natijasini bera 
boshladi.

— Futbol  bo ‘y icha o l impiya 
terma jamoamiz o‘tgan yili Parijdagi 
olimpiadada birinchi marotaba ishtirok 
etdi. Tariximizda ilk bor milliy terma 
jamoamiz kelgusi yilda bo‘ladigan 
jahon chempionati yo‘llanmasini 
qo‘lga kiritdi. Ayni kunlarda Qatarda 
bo‘layotgan jahon chempionatida o‘n 
yetti yoshgacha bo‘lgan futbolchilarimiz 
Osiyo chempioni sifatida mamlakatimiz 
sharafini himoya qilmoqda, — dedi 
davlatimiz rahbari marosimda.

Bugun dunyoning turli nufuzli 
klublarida to‘p surayotgan 20 nafar 
futbolchimizning umumiy transfer 
qiymati 60 million dollardan oshdi. 
Ayniqsa, o‘tgan oydan boshlab 
hamyurtimiz Abduqodir Husanov 
Osiyoning eng qimmat futbolchisiga 
aylangani barchamizga faxr va iftixor 
bag‘ishlaydi.

Bu nat i ja lar  so‘nggi  y i l larda 
yaratilgan imkoniyatlar hisobiga milliy 
futbol maktabining xalqaro darajada 
tan olina boshlaganidan dalolat.

— Yaqinda FIFA prezidenti Janni 
Infantino mamlakatimizga tashrifi 
davomida O‘zbekistonda futbolga 
e’t ibor, yarat i lgan infratuzi lma, 
boshqarish tizimidagi islohotlar bilan 
yaqindan tanishib, ushbu sportdagi 
tub o‘zgarishlarni yuqori baholadi. 
Janob Infantino samimiy muloqotimiz 
chog‘ida xalqaro futbol hamjamiyatining 
mamlakatimizga bo‘lgan ishonchi 
tobora ortib borayotgani, O‘zbekiston 
futboli “Osiyo grandlari” darajasida 
ekanini alohida ta’kidladi, — dedi 

Prezident.
2-oktyabr kuni FIFA Kengashi 

y ig ‘ i l ish ida fu tbol  bo ‘y icha 20 
yoshgacha bo‘ lganlar o‘r tasida 
2027-yildagi jahon chempionatini 
O‘zbekiston va Ozarbayjonda o‘tkazish 
bo‘yicha qaror qabul qilindi.

U s h b u  j a h o n  c h e m p i o n a t i 
doirasidagi o‘yinlar ikki mamlakatdagi 
3 tadan stadionda o‘tkaziladi. Jahon 
chempionatlarining final va yarimfinal 
o‘yinlari sig‘imi 50 mingdan ko‘p 
bo‘lgan stadionda o‘tkazilishi FIFA 
talablaridan biri hisoblanadi.

— Shu bois mamlakatimiz futboli 
uchun muhim loyiha — Yangi Toshkent 
stadioni quri l ishini boshlaymiz. 
Qiymati 100 million dollarlik ushbu 
stadion qurilishi uchun nega aynan 
Yangi Toshkent hududi tanlandi? 
Sababi Yangi Toshkent kelajakda 
mamlakatimizning yangi imkoniyatlar 
va ilg‘or g‘oyalar markaziga aylanadi, 
— dedi davlatimiz rahbari.

Yangi Toshkent hududidagi barcha 
loyihalar zamonaviy me’morchilik va 

milliy qadriyatlar uyg‘unligida ekologik 
va “aqlli boshqaruv”ga asoslanib 
barpo et i lmoqda. Shu umumiy 
konsepsiya asosida quriladigan 
yangi stadion ham tabiat bilan uyg‘un 
bo‘ladi hamda “yashil energiya”, 
“aqlli boshqaruv” va “qulay muhit” 
tamoyillariga asoslanadi.

Yangi Toshkent stadioni FIFAning 
barcha talablariga mos ravishda barpo 
etiladi hamda Osiyodagi eng yirik va 
zamonaviy infratuzilmaga ega futbol 
maydonlaridan biri bo‘ladi.

Bu inshoot nafaqat 2027-yilgi 20 
yoshgacha bo‘lganlar o‘rtasidagi jahon 
chempionati uchun, balki butun o‘zbek 
futboli va yoshlar sportining kelgusi 
o‘n yillik rivoji uchun xizmat qilishi 
ta’kidlandi.

Qayd etish lozim, mamlakatimizning 
y o s h l a r  o ‘ r t a s i d a g i  j a h o n 
chempionatiga mezbonlik qilishi 
xalqaro hamjamiyatning O‘zbekistonga 
bo‘lgan ishonchi va hurmatining yana 
bir ifodasidir.

Shu munosabat bilan chempionatga 

tayyorgar l i k  bo ‘y i cha  a loh ida 
davlat dasturi qabul qilinishi aytildi. 
Infratuzilma, transport, mehmonxona, 
tibbiy xizmat va volontyorlik tizimlari 
bo‘yicha mas’ul vazirliklarga aniq 
vazifalar belgilab beriladi.

— Yangi Toshkent stadioni uchun 
hozir biz qo‘yadigan tamal toshi 
— bugungi mehnat imizning va 
ertangi g‘alabalarimizning asosidir. 
Ishonamanki, bu ulkan inshoot yoshlar 
uchun ilhom, xalqimiz uchun iftixor 
ramzlaridan biri bo‘lib, yurtimizdagi 
millionlab futbol muxlislariga katta 
sovg‘a bo‘ladi, — dedi davlatimiz 
rahbari.

Prezidentimiz Shavkat Mirziyoyev 
Yangi Toshkent stadioni poydevoriga 
kapsula qo‘yib, qurilishini boshlab 
berdi.

Ziyodulla JONIBEKOV,
Ikrom AVVALBOYEV,

O‘zA muxbirlari.

O‘zbekiston Respublikasi Prezidenti 
Matbuot xizmati suratlari.

O‘zbekiston bilan Rossiya o‘rtasidagi keng qamrovli 
strategik sheriklik va ittifoqchilik munosabatlarini oliy 
darajadagi kelishuvlarni amalga oshirish doirasida yanada 
rivojlantirish va mustahkamlashning dolzarb masalalari 
muhokama qilindi.

Tovar ayirboshlashning o‘sish sur’atini saqlab qolish, 
iqtisodiyotning ustuvor tarmoqlarida kooperatsiyani, shu 
jumladan, energetika sohasidagi qo‘shma loyihalarni ilgari 
surish, hududlarning ishbilarmonlik aloqalari va madaniy-
gumanitar almashinuvini kengaytirishga alohida e’tibor 
qaratildi.

Joriy yil 22-oktyabr kuni Moskva viloyatida o‘tgan 
O‘zbekiston va Rossiya hududlari kengashining ikkinchi 
yig‘ilishi samarali bo‘lgani mamnuniyat bilan qayd etildi.

3-dekabr kuni bo‘ladigan O‘zbekiston — Rossiya 
Hukumatlararo komissiyasining navbatdagi yig‘ilishi va 
uning doirasida qo‘shma biznes forumini samarali o‘tkazish 
muhimligi ta’kidlandi.

Xalqaro va mintaqaviy ahamiyatga molik dolzarb 
masalalar yuzasidan ham fikr almashildi, bo‘lajak 
tadbirlarning rejasi muhokama qilindi.

O‘zA.

Unda i j t imo iy -s iyos iy,  iq t i sod iy 
hayotimizga daxldor masalalar, jumladan, 
O‘zbekistonda islomiy bank faoliyatini 
joriy qilish, jazoni o‘tash muddatidan 
ilgari shartli ozod etilgan shaxslar ustidan 
nazorat mexanizmlarini takomillashtirish, 
xalqaro Shartnomani ratifikatsiya qilish, 

O‘zbekiston Respublikasi Prezidenti 
Administratsiyasi, Vazirlar Mahkamasi 
vakillari, senatorlar, deputatlar, soha faollari, 
xalqaro mehnat va kasaba uyushmalari 
tashkilotlari rahbarlari qatnashgan ushbu 
tadbirda dastlab Davlat madhiyasi ijro etildi. 

Shundan so‘ng O‘zbekiston Respublikasi 
Prezidenti  Shavkat Mirziyoyevning 

O‘ZBEKISTON VA ROSSIYA 
PREZIDENTLARI
TELEFON ORQALI

MULOQOT QILDILAR
O‘zbekiston Respublikasi Prezidenti 
Shavkat Mirziyoyev 11-noyabr kuni 
Rossiya Federatsiyasi Prezidenti 
Vladimir Putin bilan telefon orqali 

muloqot qildi.

ATROF-MUHIT MUHOFAZASI SAMARADORLIGINI
OSHIRISHGA QARATILGAN TAKLIFLAR TAQDIMOTI
Prezident Shavkat Mirziyoyev 11-noyabr kuni ekologiya va atrof-muhitni muhofaza qilish sohasidagi

ishlar samaradorligini oshirish yuzasidan takliflar taqdimoti bilan tanishdi.
So‘nggi yillarda mamlakatimizda 

tabiatni muhofaza qilish, atmosfera 
havosini  yaxshi lash, yashi l 
hududlarni ko‘paytirish va iqlim 
o‘zgarishiga moslashish bo‘yicha 
keng ko‘lamli ishlar amalga 
oshirilmoqda. Lekin amaldagi 
tizimdagi tarqoqlik, mas’uliyat 
va vakolatlarning turli idoralar 
o‘rtasida bo‘linib ketgani natijasida 

ishlar samarasi ham doimo kutilgan 
darajada bo‘lmayapti.

S h u  m u n o s a b a t  b i l a n 
yiQilishda sohada boshqaruvni 
takomillashtirish yuzasidan ishlab 
chiqilgan takliflar ko‘rib chiqildi.

Atrof-muhit sifatini, shaharlarda 
atmosfera havosini yaxshilash, 
yashil hududlarni rivojlantirish, 
tabiatga mas’uliyatli munosabatni 

shakllantirish va tabiiy merosni 
muhofaza qilish bilan bog‘liq 
loyihalarni amalga oshirish hamda 
moliyalashtirishni markazlashgan 
holda olib borish taklif etildi. 

Ekologik nazoratni alohida 
yondashuvlar asosida yo‘lga 
qo‘yish va mas’ul idoralarning 
vakolatlarini kengaytirish rejalari 
haqida ma’lumot berildi. Bunda, 

sohadagi qoidabuzarliklarga 
qarshi tezkor chora ko‘rish, 
daraxtlarning noqonuniy kesilishi, 
havo i f loslanishining oldini 
olish, jamoatchilik ishtirokini 
kengayt i r ish mexanizmlar i , 
shuningdek, sanoatda ekologik 
tartibga solishni takomillashtirish 
va ahol i  punkt lar ida yashi l 
hudud la rn ing  saq lan ish in i 

ta’minlash choralari ko‘rib chiqildi.
Prez ident imiz  b i ld i r i lgan 

takl i f larni  ma’qul lab, ularni 
b o s h q a r u v d a  s i f a t  v a 
samaradorlikni yangi bosqichga 
o l i b  c h i q i s h ,  n a z o r a t  v a 
mas’uliyatni kuchaytirish nuqtayi 
nazaridan yanada takomillashtirish 
yuzasidan topshiriqlar berdi.

O‘zA.

Shukuh

KASABA UYUSHMALARI FAOLIYATI — 
HAMISHA E’TIBORDA

O‘zbekiston kasaba uyushmalari saroyida 11-noyabr — O‘zbekiston 
kasaba uyushmalari kuni hamda O‘zbekiston kasaba uyushmalari 
harakatining 120-yillik yubileyiga bag‘ishlangan tantanali bayram tadbiri 
bo‘lib o‘tdi. 

O‘zbekiston kasaba uyushmalari faollari 
va a’zolariga tabrigini  O‘zbekiston 
Respublikasi Prezidenti Administratsiyasi 
Kommunikatsiyalar departamenti rahbari 
— O‘zbekiston Respublikasi Prezidentining 
matbuot kotibi Sherzod Asadov o‘qib 
eshittirdi.

Oliy Majlis Qonunchilik palatasida

HAYOTIY TAMOYILLAR KAFOLATI VA
EKOLOGIK MASALALARGA

TIZIMLI YONDASHUV
Oliy Majlis Qonunchilik palatasining navbatdagi majlisi bo‘lib 

o‘tdi. 

Poytaxtimizdagi “O‘zekspomarkaz” pavilyonlarida “Securex Uzbekistan — 2025” hamda
“E-TechExpo — 2025” xalqaro ko‘rgazmalari ish boshladi.

KASABA UYUSHMALARI FAOLIYATI — 
HAMISHA E’TIBORDA

HAYOTIY TAMOYILLAR KAFOLATI VA EKOLOGIK MASALALARGA TIZIMLI YONDASHUV
Islomiy bank

faoliyatini
joriy etishning
huquqiy asosi

Majlisda O‘zbekistonda islomiy bank 
faoliyatini joriy qilishga qaratilgan qonun 
loyihasi deputatlar tomonidan ikkinchi 
o‘qishda ko‘rib chiqildi.

Ta’kidlanganidek, keyingi yil larda 
mamlaka t im izda  zamonav iy  bank 
xizmatlarini joriy etishga va xalqaro 
tajribalarni inobatga olgan holda bank 
tizimini rivojlantirishga qaratilgan keng 
ko‘lamli ishlar olib borilmoqda. Shu bilan 
birga, moliyaviy xizmatlar qamrovini 
kengaytirish hamda yangi turdagi bank 
xizmatlarini joriy qilish zaruriyati yuzaga 
kelmoqda.

U s h b u  q o n u n  l o y i h a s i  b i l a n 
O‘zbekiston Respublikasining ayrim 
qonun hujjatlariga islomiy bank faoliyatini 
amalga oshirishning huquqiy asoslarini 
belgilovchi qo‘shimcha va o‘zgartirishlar 
kiritilmoqda.

Muhokamalar davomida deputatlar 
tomonidan is lomiy bank va mol iya 
operatsiyalariga oid huquqiy normalar 
loyihada aks ettirilganligi ma’qullandi. 
Shuningdek, moliya standartlari hamda 
investitsiyaviy depozitlarga oid normalar 
bo‘yicha avval bildirilgan takliflar inobatga 
olinganligi xalq vakillari e’tiborida bo‘ldi. 

Loyihada islomiy bank faoliyatini 
amalga oshir ish huquqini  beruvchi 
l i tsenziyani ol ish bo‘yicha talablar 
aniq belgilanayotgani, islomiy moliya 
operatsiyalariga oid tushunchalar ochib 
ber i layotgani  hamda is lomiy bank 
amaliyotlarini bajaruvchi banklarga 
islomiy moliya standartlari  asosida 
mijozlarni moliyalashtirish uchun savdo 
faoliyatini amalga oshirishga hamda 
yur id ik shaxslarni  tashki l  et ish va 
ularning ustav fondlaridagi ulushlarni 
yoki aksiyalarni olishga ruxsat berilishi 
nazarda tutilgani deputatlar tomonidan 
qo‘llab-quvvatlandi. 

Shuningdek, deputatlar qonun loyihasi 
bilan islomiy moliya operatsiyalariga 
soliq solish bo‘yicha tegishli tartibning 
joriy qilinayotgani moliyalashtirishga oid 
xizmatlar ko‘lamining oshishiga katta 
turtki berishini ta’kidlashdi.

Mazkur qonun loyihasi mamlakatimizda 
islomiy bank xizmatlarini bosqichma-
bosqich joriy etishga, “yashirin iqtisodiyot” 
ulushini kamaytirishga hamda xorijiy 
investitsiyalarni jalb etishga xizmat qiladi.

Majlisda qonun loyihasi deputatlar 
tomonidan qabul qilindi va Senatga 
yuborildi. 

Jazoni o‘tashdan shartli 
ozod qilingan shaxslar 

ustidan probatsiya nazorati 
takomillashtirilmoqda

Deputatlar jazoni o‘tash muddatidan 
ilgari shartli ozod qilingan shaxslar ustidan 
nazorat mexanizmlarini takomillashtirishga 
qaratilgan qonun loyihasini birinchi o‘qishda 
muhokama etdi.

Ta’kidlanganidek, probatsiya instituti 
jazoni o‘tab chiqqan yoki jazoni o‘tash 
muddatidan ilgari shartli ozod qilingan 
shaxslarning xulqi ustidan samarali nazorat 
o‘rnatish orqali ularni qayta tarbiyalash, 
jamiyat hayotiga qaytib kirishi uchun sharoit 
yaratish, qayta jinoyat sodir etilishining 
oldini olishda samarali vosita bo‘lib xizmat 
qilmoqda.

Ushbu qonun loyihasi ham aynan 
jazoni o‘tashdan shartli ozod qilingan 
shaxslar ustidan samarali probatsiya 
nazoratini tashkil etishni takomillashtirishga 
qaratilgan. 

U bilan Jinoyat kodeksining 73-moddasiga 
shartli ozod qilingan shaxslarga belgilangan 
vaqtlarda nazorat organlarida ro‘yxatdan 
o‘tib turish majburiyatini yuklash mumkinligi 
nazarda tutilmoqda. Bu, o‘z navbatida, 
jazodan shartli ozod etilgan shaxslar 
ustidan tizimli va samarali nazorat o‘rnatish 
imkonini yaratadi.

Qonun loyihasi bilan Jinoyat-ijroiya 
kodeksi yangi 281-bob bilan to‘ldirilib, 
unda jazoni o‘tash muddatidan ilgari shartli 
ozod qilingan shaxslar ustidan probatsiya 
nazoratini amalga oshirish, nazorat 
talablarini buzgan shaxslarga qo‘shimcha 
majburiyat yuklash yoki jazoni qayta 
o‘tattirish, jumladan, shaxs zimmasidan 
ayrim majburiyatlarni chiqarish haqida 
sudga taqdimnoma kiritish tartibi va asoslari 
belgilanmoqda.

Majlisda qonun loyihasi yuzasidan qator 
savollar ko‘tarildi. Xususan, O‘zLiDeP 
fraksiyasi a’zosi Zafar Xudoyberdiyev 
loyihaning muhimligini ta’kidlagan holda 
ayrim mulohazalarni bildirdi. Deputatning 
aytishicha, qonun loyihasini ishlab 
chiqish uchun asos sifatida “Probatsiya 
to‘g‘risida”gi Qonunning 71-moddasi ijrosini 
ta’minlash keltirilyapti. Mazkur qonunning 
71-moddasida Jinoyat kodeksining 
73-moddasiga qator o‘zgartir ish va 
qo‘shimchalar kiritilganini ko‘rish mumkin. 
Lekin qonun loyihasi bi lan Jinoyat 
kodeksining 73-moddasi 5-qismi “ye” 
bandi sifatida taklif etilayotgan “vaqti-vaqti 
bilan kelib jazoni o‘tashdan muddatidan 
ilgari shartli ozod qilingan shaxsning 
xulqi ustidan nazoratni amalga oshiruvchi 
organlarda ro‘yxatdan o‘tib turish” degan 

majburiyat loyiha konsepsiyasida keltirilgan 
“Probatsiya to‘g‘risida”gi Qonunning 
71-moddasi bilan Jinoyat kodeksining 
73-moddasiga kiritilmagan. Bu norma 
taklif etilayotgan qonun loyihasi bilan 
kiritilyapti xolos. Agar maqsad “Probatsiya 
to‘g‘risida”gi Qonunning 71-moddasi ijrosini 
ta’minlash bo‘lsa, nega bu qonun loyihasi 
bilan unda ko‘zda tutilmagan yangi norma 
taklif etilyapti?

Shuningdek, qonun loyihasi bilan 
Jinoyat-ijroiya kodeksining 1663-moddasi 
to‘ldiri lyapti. Unda jazoni o‘tashdan 
muddatidan ilgari shartli ozod qilingan 
shaxslarning majburiyatlari belgilanmoqda. 
Bunga asos sifatida yana “Probatsiya 
to‘g‘risida”gi Qonun hamda Jinoyat 
kodeksining 73-moddasi keltirilyapti. 
Biroq ushbu hujjatlarda jazoni o‘tashdan 
muddatidan ilgari shartli ozod qilingan 
shaxslarning sud tomonidan zimmasiga 
yuklangan majburiyatlar aks etgan. 
To‘ldirilayotgan 1663-moddada esa sud 
tomonidan yuklangan majburiyatdan 
tashqari “chaqiruvga binoan probatsiya 
b o ‘ l i n m a s i d a  y o k i  h a r b i y  q i s m 
qo‘mondonligida hozir bo‘lishi shartligi” 
degan yangi majburiyat yuklanyapti. Nima 
uchun asoslanmagan yangi majburiyat turi 
kiritilyapti?

Qonun tashabbuskorlari bu bo‘yicha 
atroflicha tushuntirish berib o‘tishdi. 

Muhokamalardan so‘ng qonun loyihasi 
birinchi o‘qishda qabul qilindi.

Xalqaro shartnoma 
ratifikatsiya qilinadi

Majlisda “O‘zbekiston Respublikasi bilan 
Vengriya o‘rtasida ushlab berish to‘g‘risidagi 
Shartnomani (Budapesht, 2025-yil 20-may) 
ratifikatsiya qilish haqida”gi qonun loyihasi 
ko‘rib chiqildi.

Bugungi kunda terrorizm, ekstremizm, 
i q t i sod iy  j i noya t la r  va  uyushgan 
jinoyatchilikning turli ko‘rinishlaridan kelib 
chiqadigan xavf-xatarlar ortib borayotgani 
dav la t l a r  o ‘ r tas idag i  hamkor l i kn i 
mustahkamlash va bu sohadagi huquqiy 
asoslarni takomillashtirishni taqozo 
etmoqda.

Jinoyatchi l ikka qarshi  kurashda 
davlatlararo huquqiy yordamni yo‘lga 
qo‘yish va uni tizimli ravishda amalga 
oshi r ish bugungi  kunning dolzarb 
vazifalaridan biri hisoblanadi. Hozirgi 
kunga qadar O‘zbekiston va Vengriya 
o‘rtasida ushlab berish masalalari bo‘yicha 
amalda shartnomaviy asos mavjud emasligi 
ikki tomonlama hamkorlik imkoniyatlarini 
cheklamoqda.

Mazkur shartnoma muqaddima va 26 ta 
moddadan iborat bo‘lib, unda jinoyat sodir 

etgan shaxslarni jinoiy javobgarlikka tortish 
yoki ularga nisbatan chiqarilgan hukmni 
ijro etish maqsadida ushlab berish tartibi, 
asoslari va shartlari belgilangan.

Shartnoma kuchga kirishi natijasida 
O‘zbekiston va Vengriya huquqni muhofaza 
etuvchi organlari o‘rtasida jinoyat ishlarini 
tergov qilish va sudda ko‘rish samaradorligi 
oshadi. Shuningdek, jinoyat sodir etgan 
shaxslarning jazodan qochib qutulishiga 
yo‘l qo‘ymaslik, ya’ni javobgarlikning 
muqarrarligi prinsipi ta’minlanadi.

Majlisda qonun loyihasi deputatlar 
tomonidan qabul qilindi va Senatga 
yuborildi. 

Davlat bojini to‘lashda 
imtiyozlar

Majlisda “Davlat boji to‘g‘risida”gi 
O‘zbekiston Respublikasi Qonuniga 
iqtisodiy sudlarga murojaat qilishda 
mahalliy ijro hokimiyati organlari hamda 
maxsus iqtisodiy va sanoat zonalari 
direksiyalari uchun yanada qulay shart-
sharoitlar yaratishga qaratilgan o‘zgartirish 
va qo‘shimchalar kiritish haqida”gi qonun 
loyihasi birinchi o‘qishda muhokama qilindi.

So‘nggi yi l larda mamlakatimizda 
yer resurslaridan samarali foydalanish, 
tadbirkorlik subyektlariga yer uchastkalarini 
ajratish jarayonining ochiqligi va shaffofligini 
ta’minlash, yer qonunchiligi buzilishining 
oldini olish bo‘yicha tizimli ishlar amalga 
oshirilmoqda.

Ushbu qonun loyihasi bilan mahalliy 
davlat hokimiyati organlari va maxsus 
direksiyalar,  agar ular tadbirkor l ik 
subyektlari tomonidan yerdan foydalanish 
shartlari buzilgan hollarda iqtisodiy sudlarga 
da’vo arizasi bilan murojaat qilsa, davlat 
boji to‘lashdan ozod etilishi belgilanmoqda.

Bu normalar yer resurslaridan samarali 

va maqsadli foydalanishni ta’minlash, 
yer  munosabat lar ida qonuniy l ikn i 
mustahkamlashga qaratilgan.

Majlisda qonun loyihasi yuzasidan ayrim 
aniqlashtiruvchi savollar berildi. Deputatlar 
qonun loyihasining maqsadi yerdan oqilona 
foydalanish ekanini ta’kidlagan holda 
tadbirkorlar manfaati bilan bog‘liq ayrim 
masalalar borligini, shu nuqtayi nazardan 
uning ba’zi normalarini qayta ko‘rib chiqish 
maqsadga muvofiqligini qayd etdi.

Qonun tashabbuskorlari ko‘tarilgan 
masalalar bo‘yicha atroflicha izoh berib 
o‘tishdi.

Majlisda qonun loyihasi deputatlar 
tomonidan birinchi o‘qishda konseptual 
jihatdan qabul qilindi.

Vazirlarga parlament so‘rovi 
yuborildi

Deputatlar “2019 — 2030-yillar davrida 
O‘zbekiston Respublikasining “yashil” 
iqtisodiyotga o‘tish strategiyasi” ijrosini 
ta’minlash borasida amalga oshirilayotgan 
chora-tadbirlar to‘g‘risida”gi parlament 
so‘rovini yuborish haqidagi masalani ko‘rib 
chiqdi.

Ta’kidlanganidek, keyingi yil larda 
qayta tiklanuvchi energiya manbalarini 
kengaytirish, energiya samaradorligini 
oshirish, chiqindilarni kamaytirish, suv 
resurslaridan oqilona foydalanish hamda 
ekologik jihatdan toza texnologiyalarni 
joriy etish borasida keng ko‘lamli islohotlar 
amalga oshirilmoqda.

O‘tgan vaqtda “2019 — 2030-yillar 
davrida O‘zbekiston Respublikasining 
“yashil” iqtisodiyotga o‘tish strategiyasi”da 
belgilangan vazifalar ijrosi doirasida 
“Energetika islohotlari uchun innovatsion 
uglerod resurslarini qo‘llash” loyihasi 
asosida 2023-yilda energetika tarif 

islohotlari o‘tkazildi. Natijada respublikada 
jami 6,3 mln. tonna karbonat angidrid 
ekvivalentida “issiqxona gazlari” ajratmalari 
qisqartirildi. 

Mazkur qisqart i r i lgan “ issiqxona 
gazi”ning ma’lum qismini (500 ming tonna 
karbonat angidrid ekvivalentida) xalqaro 
uglerod birliklari savdosiga yo‘naltirish 
orqali 7,5 mln. AQSH dollari miqdoridagi 
grant mablag‘lari jalb etildi. Resurslarni 
tejash ko‘rsatkichlari bo‘yicha amalga 
oshirilgan chora-tadbirlar natijasida 6,3 
mln. kVt/soat energiya, 82 ming m3 
dan ortiq suv, 1 050 tonnadan ziyod 
xomashyo tejalishiga erishilgan. Joriy yil 
davomida yirik sanoat va sement ishlab 
chiqaruvchi korxonalarning 140 tasida 
zamonaviy chang-gaz tozalash uskunalari 
o‘rnatilgan.

Bundan tashqari, sanoat korxonalari 
tomonidan o‘ziga tegishli bo‘lgan va tutash 
hududlarga “yashil belbog‘”lar barpo etish 
bo‘yicha 2024-yilning bahor hamda kuz 
mavsumlarida 11,8 mln. tup daraxt va buta 
ko‘chatlarini ekish ishlari amalga oshirilgan. 
O‘rmon bilan qoplanganlik darajasini 
oshirish maqsadida 2024-yilda davlat 
o‘rmon fondining foydalanilmayotgan 7 000 
gektar yerlari o‘zlashtirilgan.

Shu bilan birga, bugungi kunda atrof-
muhitni asrash, atmosfera havosini 
muhofaza  q i l i shda  o ‘z  yech im in i 
kutayotgan ayrim masalalar bor. Ular tizimli 
yondashuvni, barcha resursni jalb qilgan 
holda yechimlar topishni talab etmoqda.

Xususan, deputatlarning saylovchilar 
bilan uchrashuvlarida, saylov okruglaridagi 
o‘rganishlarida aholi tomonidan atmosfera 
havosini muhofaza qilish, chiqindilarni 
qayta ishlash, ekologik monitoring tizimini 
yanada kuchaytirish, energiya tejamkor 
texnologiyalarni joriy etish bo‘yicha qator 
masalalar ko‘tarilmoqda.

Maj l isda shundan ke l ib  ch iq ib , 
atmosfera havosiga zararli tashlamalar 
chiqaruvchi va me’yoridan ortiqcha 
ifloslangan oqova suvlarini hosil qiluvchi 
korxonalar holatini baholash va zararli 
tashlamalarni kamaytirish, mahsulotlarni 
ishlab chiqarishda va xizmatlar ko‘rsatishda 
texnologik jarayonlarni “Yashil sertifikat” 
bilan ekologik sertifikatlashtirish va 
ekologik markirovkalash, kichik biznes va 
xususiy tadbirkorlik vakillarining “yashil” 
iqtisodiyotga o‘tishini qo‘llab-quvvatlash 
bo‘yicha amalga oshirilayotgan ishlar 
yuzasidan asoslantirilgan tushuntirishlar 
berish haqida Ekologiya, atrof-muhitni 
muhofaza qilish va iqlim o‘zgarishi hamda 
iqtisodiyot va moliya vazirlariga parlament 
so‘rovi yuborildi.

“Xalq so‘zi”.

Unda ikki mamlakat o‘rtasidagi 
d o ‘ s t o n a  a l o q a l a r n i  y a n a d a 
mustahkamlash, o‘zaro hamkorlikning 
yangi yo‘nal ishlar ini  belgi lash 
hamda parlamentlararo muloqotni 
rivojlantirish masalalari muhokama 
qilindi.

Ta’kidlanganidek, O‘zbekiston va 
Vyetnam o‘rtasidagi munosabatlar 
qadimiy tarixiy ildizlariga ega. Bugungi 
kunda ikki davlat rahbarlarining 
siyosiy irodasi tufayli barcha sohada 
aloqalar tobora izchil rivojlanib 
bormoqda. So‘nggi yillarda o‘tkazilgan 
oliy darajadagi uchrashuv va tashriflar 
hamkorlikni yangi bosqichga olib 
chiqqani qayd etildi.

Shu b i lan  b i rga ,  madan iy -
gumanitar sohada o‘zaro aloqalar 

TARIXIY ILDIZLARGA
EGA MUNOSABATLAR

Oliy Majlis Senatida O‘zbekiston Respublikasi Oliy Majlisi 
va Vyetnam Sotsialistik Respublikasi Milliy majlisi o‘rtasidagi 
parlamentlararo hamkorlik bo‘yicha guruhlarning onlayn uchrashuvi 
bo‘lib o‘tdi.

K e c h a  x a l q  d e p u t a t l a r i 
Namangan viloyati Kengashida 
oliy ta’lim muassasalari bitiruvchilari 
bandligini ta’minlashni samarali 
tashkil etish masalalari yuzasidan 
yiQilish o‘tkazildi.

Ta ’ k i d l a n g a n i d e k ,  a y r i m 
tuman va shaharlarda ishlar 
natijadorligiga erishishda qator 
kamchiliklar mavjud. Jumladan, 
bandlik ko‘rsatkichlari umumiy 
viloyat darajasidan past bo‘lgan 
hududlarga qarati lgan chora-
tadbirlar yetarli emasligi qayd 
etildi.

Shu munosabat bilan mutasaddi 

Bitiruvchilar bandligi
borasidagi muammolar 

tahlili
Avval xabar qilganimizdek, Oliy Majlis Senatining Xalqaro 

munosabatlar, tashqi iqtisodiy aloqalar, xorijiy investitsiyalar va 
turizm masalalari qo‘mitasi raisi o‘rinbosari Odiljon Mamatkarimov 
boshchiligidagi ishchi guruh Namangan viloyatida o‘rganish ishlarini olib 
bormoqda.

Onlayn uchrashuv

yuzasidan ham fikr almashildi. 
X u s u s a n ,  To s h k e n t  d a v l a t 
sharqshunosl ik  univers i te t ida 
Vyetnam tili va madaniyati markazi 
faoliyat yuritishi, shuningdek, ikki 
davlat o‘rtasida to‘g‘ridan-to‘g‘ri 
aviaqatnovlar yo‘lga qo‘yilgani, 
bu esa xalqlar o‘rtasida yaqin 
munosabatlarni mustahkamlayotgani 
ta’kidlandi.

Uchrashuv yakunida hamkorlik 
bo‘yicha parlamentlararo guruhlar 
faoliyatini tizimli yo‘lga qo‘yishga, 
ularning har yili kamida bir marta 
qo‘shma yig‘il ishini o‘tkazishga 
hamda navbatdagi shunday tadbirni 
O‘zbekiston Respublikasida tashkil 
etishga kelishib olindi.

“Xalq so‘zi”.

Senator va yoshlar

idora va tashki lot larga aniq 
vazifalar yuklatildi. Xususan, har bir 
bitiruvchining bandligini ta’minlash 
bo‘yicha manzilli ishlar tashkil qilish, 
ish beruvchilar bilan to‘g‘ridan-to‘g‘ri 
hamkorlikni kengaytirish, mehnat 
yarmarkalarini tizimli o‘tkazish 
hamda ularning natijadorligini 
oshirish vazifalari belgilandi.

YiQ i l i sh  yakun ida  i shch i 
guruhlarga qaror ijrosini nazoratga 
olish, mavjud muammolarni qisqa 
muddatlarda bartaraf etish va amaliy 
natijalarga erishish yuzasidan 
ko‘rsatmalar berildi.

“Xalq so‘zi”.

Tabrikda qayd etilganidek, ushbu 
bayramning yurtimizda O‘zbekiston 
kasaba uyushmalari harakatining 

120-yilligi keng nishonlanayotgan kunlarda 
o‘tayotgani uning fayzi va shukuhini yanada 
oshirmoqda. So‘nggi besh yilda tizim 
faollarining sa’y-harakatlari bilan qariyb 500 
ming nafar fuqaroning huquqlari tiklangani, 
korxona va muassasalarda 20 mingga 
yaqin jamoatchilik nazorati hamda gender 
tenglikka oid audit tadbirlari o‘tkazilgani, 
mehnat muhofazasi yuzasidan 21 mingdan 
ortiq kamchiliklar bartaraf etilgani, salkam 1 
million xodim va ularning oila a’zolari, 1 ming 
200 nafar urush va mehnat fronti faxriysi 
sanatoriylarda sog‘lomlashtirilgani, 800 ming 
nafardan ziyod bolalar uchun yozgi dam olish 
imkoniyatlari yaratilgani diqqatga sazovordir.

Mamlakatimiz kasaba uyushmalarining 
xorij iy davlatlardagi turdosh tashkilot 
hamda xalqaro tuzilmalar bilan hamkorlik 
aloqalari mustahkamlanib borayotgani, 
Federatsiyaning o‘nga yaqin xalqaro va 
mintaqaviy tashkilotlarga a’zo bo‘lgani ham 
uning samarali faoliyatidan dalolat beradi.

Yurtimizda fidokorona mehnat e’tirofsiz 
qolmaydi. Shu ma’noda, kasaba uyushmalari 
harakati rivojiga qo‘shgan munosib hissasi 
uchun eng faol, fidoyi hamda tashabbuskor 
kasaba uyushma faol lar i  davlat imiz 
rahbarining tegishli Farmoni bilan davlat 
mukofotlariga sazovor bo‘lishdi. 

Tantanali tadbirda Vatanimizning orden 
va medallarini O‘zbekiston Respublikasi 
Oliy Majlisi Senati Raisi Tanzila Norboyeva 
topshirdi.

Tadbirda so‘zga chiqqanlar soha rivoji 
yo‘lida ko‘rsatilayotgan ulkan e’tirof va e’tibor 

uchun davlatimiz rahbariga minnatdorlik 
bildirdi.

— Bugun hayotimda eng quvonchli va 
unutilmas kun bo‘ldi, — deydi O‘zbekiston 
kasaba uyushmalari Federatsiyasining 
Toshkent viloyati Kengashi raisi, “Fidokorona 
xizmatlari uchun” ordeni sohibi Sayyora 
Fayziyeva. — Chunki taqdirlanganlar orasida 
borligim men uchun katta baxt va shu bilan 
birga, ulkan mas’uliyat ham yuklaydi, desam, 
mubolag‘a bo‘lmaydi. Mukofot nafaqat menga, 
balki tizimdagi barcha hamkasblarimga, 
jamoamizga berilgan yuksak e’tirof deb 
bilaman. Kasaba uyushmalari faoliyati 
haqida gapiradigan bo‘lsam, oxirgi 9-yilda 
barcha sohalar qatori ushbu tizimda ham 
tub islohotlar amalga oshirildi. Ayniqsa, inson 
qadrini ulug‘lash, huquq va manfaatlarini 
himoyalash borasidagi ishlarga yangicha 
sur’at kirib keldi. 

Qolaversa, Yangi O‘zbekistonning bu 
boradagi yutuqlari hamda qo‘lga kiritayotgan 
natijalari bugun xalqaro miqyosda ham tan 
olinib, yuksak e’tiroflarga sazovor bo‘lmoqda. 
Amalga oshirilayotgan o‘zgarishlar, aholining 
turli toifalari, ayniqsa, xotin-qizlar hamda 
yoshlarga ko‘rsatilayotgan e’tibor, ularni har 
tomonlama qo‘llab-quvvatlash borasida olib 
borilayotgan tizimli ishlar natijasida aholining 
ijtimoiy-siyosiy faolligi va tashabbuskorligi 
ortib, yangi marralar sari olg‘a intilayotir.

— Noyabr oyi taassurotlarga, quvonchli 
lahzalarga boy bo‘ldi deb ayta olaman, 
— deydi O‘zbekiston sog‘liqni saqlash 
xodimlari kasaba uyushmasi Respublika 
Kengashi raisi Farhodjon Xanapiyayev. — 
Nega deganda, bu oyda Tibbiyot xodimlari 
kunini keng nishonladik. Ayni kunlarda esa 

Kasaba uyushmalari kuni shukuhi ham butun 
hamyurtlarimiz, soha faollarining yuz-ko‘zida 
sezilib turibdi.

Davlatimiz rahbarining kasaba uyushmalari 
faollariga yo‘llagan bayram tabrigini diqqat 
bilan tingladim. Negaki, har doim bunday 
tabriklarda qilingan ishlar e’tirofi bilan birga 
amalga oshirilishi lozim bo‘lgan vazifalarga 
ham urg‘u beriladi. Bu esa kelgusi faoliyatimiz 
uchun “Yo‘l xaritasi” rolini bajarishi bilan 
ahamiyatlidir.

Yana bir jihatni ta’kidlab o‘tish kerak. 
120-yillik tarixiga ega kasaba uyushmalari 
har doim xalq bilan, ishchi-xodimlar bilan 
birga bo‘lib, ularning haq-huquqlari himoyasi, 
qonuniy manfaatlarini ta’minlashda faollik 
ko‘rsatib kelmoqda. Bu boradagi ishlar 
bugungi kunga kelib xalqaro standartlarga 
mos holda yangicha yondashuv asosida 
olib borilmoqdaki, bunday ish tutumi nafaqat 
mamlakatimiz, balki xalqaro maydonda ham 
e’tirof etilayotir. Taqdim qilingan yuksak davlat 
mukofoti bizga yanada mas’uliyat yuklaydi va 
buni qalbdan his etgan holda faoliyatimizni 
davom ettiramiz.

Tadbirda ta’kidlanganidek, so‘nggi yillarda 
O‘zbekistonda davlat, kasaba uyushmalari va 
ish beruvchilar o‘rtasidagi ijtimoiy sheriklik 
uchun yaratilgan keng imkoniyatlar natijasida 
mamlakatimiz kasaba uyushmalari faoliyati 
yangi rivojlanish bosqichiga kirdi. Yangi 
O‘zbekistonning yangi kasaba uyushmalari 
yurtimizdagi islohotlar, yangilanish va 
o‘zgarishlardagi faolliklarini yanada oshirib, 
turli soha xodimlarining ijtimoiy-iqtisodiy 
manfaatlari va mehnat sohasidagi huquqlarini 
himoyalash borasida tizimli ishlarni amalga 
oshirib kelmoqda. 

J o r i y  y i l n i n g  1 7 - o k t y a b r  k u n i 
Prezidentimizning kasaba uyushmalari 
faollari bilan tarixiy uchrashuvi bo‘lib o‘tgani, 
unda Yurtboshimiz tomonidan xalqning 
turmush darajasini va huquqiy himoyasini 
yaxshilash hamda sohani yanada xalqchil 
qilish yo‘lida bildirilgan tashabbuslar kasaba 
uyushmalariga, mehnat ahliga bo‘lgan doimiy 
e’tibor sifatida mamlakatimizdagi sakkiz 
millionlik kasaba uyushma a’zolarining 
qalbida yuksak tuyg‘ularni uyg‘otgani, ularga 
yangi kuch va ilhom bag‘ishlagani alohida 
ta’kidlandi.

Shu bilan birga, tadbirda xorijiy davlatlardan 
tashrif buyurgan mehmonlar O‘zbekistonda 
kasaba uyushmalari harakatining 120-yillik 

shonli tarixi bilan tanishish imkoniga ega 
bo‘ldi. Xususan, badiiy sahna ko‘rinishlari 
orqali yurtimizda ilk kasabachilik harakatining 
paydo bo‘lishi, so‘ngra Sirdaryo viloyati 
idora xodimlari va buxgalterlari kasaba 
uyushmasi, Turkiston farmatsevtika xodimlari 
uyushmasi, oshpaz va uy xizmatchilari, 
tikuvchi va etikdo‘zlar, matbaa, mexanika 
ishlab chiqarish, shuningdek, quruvchilar 
kasaba uyushmalari tashkil etilishi, ularning 
Ustavi qabul qilinishi tarixiy faktlar asosida 
ko‘rsatib berildi. 

B i r i n c h i  O ‘ z b e k i s t o n  k a s a b a 
uyushmalarining Kengashiga bundan bir asr 
oldin 1925-yilning mart oyida mazkur tadbir 
bo‘lib o‘tgan ushbu muhtasham saroyda asos 
solingani aytib o‘tildi. Bu paytga kelib, kasaba 
uyushmalarini tashkil qilgan ziyolilarimiz 
tomonidan xalqimiz ma’naviyati va ma’rifatini 
yuksaltirish ishlari keng yo‘lga qo‘yilgani 
namoyish etildi.

Jadidchilik harakati haqida ko‘p yozilgan, 
tadqiqot lar  q i l ingan.  Biroq ularning 
kasabachilik harakatidagi faoliyati ko‘pchilik 
uchun ayon bo‘lmagan tarixiy fakt ekani ham 
sahna ko‘rinishlari orqali ko‘rsatib berildi. Shu 
tariqa O‘zbekiston kasaba uyushmalarining 
1930 — 1941-yillardagi, Ikkinchi jahon 
urushi davridagi, urushdan keyingi tiklanish 
vaqtidagi, 1966-yilgi Toshkent zilzilasidan 
keyin poytaxtimiz qayta qurilishi paytidagi, 
Vatanimiz mustaqillikni qo‘lga kiritgan 
yillardagi faoliyati aks ettirilgan lavhalar 
namoyish etildi.

Shundan so‘ng keyingi to‘qqiz yilda Yangi 
O‘zbekistonning yangi kasaba uyushmalari 
shakllangani, Prezidentimiz tashabbusi 
bilan amalga oshirilayotgan ulkan islohotlar 
mamlakat va xalqimiz hayotida keskin burilish 
yasagani, soha faollari ishchi-xodimlar 
manfaatlarini hamisha himoya qilish bilan 
birga, ularni qo‘llab-quvvatlashga tayyor 
ekanligi sahna ko‘rinishlari asosida aks 
ettirildi.

Tantanali  tadbirda konsert dasturi 
namoyish qilindi.

Tadbirda O‘zbekiston Respublikasi Bosh 
vazirining o‘rinbosari — Oila va xotin-qizlar 
qo‘mitasi raisi Zulayho Mahkamova ishtirok 
etdi.

Rahim ShERQULOV
(“Xalq so‘zi”).

Akmal MUHAMMADOV olgan surat.

Xalq so‘zi 3AKS  SADO

O‘zbekiston eksport salohiyati Xitoyning Nannin shahrida o‘tkazilgan xalqaro ko‘rgazmada taqdim etildi. 

Davlatimiz rahbariga taqdim 
etilgan “DMED” yagona elektron 
axborot tizimi imkoniyatlari tibbiyot 
t iz imin ing raqamlasht i r i l ish i 
bo‘yicha amalga oshirilayotgan 
ishlar natijadorligini aniq ifodalaydi. 
Mazkur tizim orqali 36 million 
nafardan ortiq fuqarolarning tibbiy 
ma’lumotlari  yagona bazada 
jamland i .  “On l ine -sh i fokor ” 
xizmati aholiga masofadan tibbiy 
maslahat olish imkonini yaratadi. 
Shuningdek, “Elektron retsept” 
tizimi orqali ortiqcha dorilar yozish 
holatlari 40 foizga kamaydi va 
dorilar aylanmasi shaffoflashadi. 
Barcha tibbiy ma’lumotlar biometrik 
himoya ostida saqlanib, shaxsiy 
ma’lumotlar xavfsizligi ta’minlanadi.

Prezident ta’kidlaganidek, bu 
o‘zgarishlar nafaqat aholi uchun 
qulaylik va sifatli xizmat, balki tibbiyot 
xodimlari uchun samaradorlik, davlat 
uchun shaffoflik va tejamkorlikni 
ta’minlaydi. Shu bois har bir tibbiyot 
xodimining malakasini oshirishi, 
zamonaviy bilim va ko‘nikmalarga 
ega bo‘lishi ustuvor vazifalardan 
hisoblanadi.

Yana shuni ham ta’kidlash 
l o z i m k i ,  m a m l a k a t i m i z d a 
amalga oshirilayotgan ijtimoiy-
iqtisodiy islohotlar, avvalo, inson 
manfaat lar iga,  xa lq imizning 
bugungi kunidan rozi bo‘ l ib, 
har j ihatdan qulay sharoitda 
turmush kechirishiga qaratilgan. 
Ushbu yo‘nalishda belgilangan 
vazifalarning nafaqat markazlarda, 
balki chekka hududlarda ham o‘z 

Natijada birlamchi tibbiyot 
muassasalari quvvati 60 foizga 
oshdi ,  yuqor i  texnolog iya l i 
diagnostika va davolash usullari 
hududlarga yetkazildi, murakkab 
operatsiyalar viloyat markazlariga, 
kam invaziv amaliyotlar esa tuman 
darajasiga tushirildi. Birinchi marta 
45 ta tumanda buyrak ko‘chirib 
o‘tkazish amaliyoti yo‘lga qo‘yilishi 
ahol iga si fat l i  t ibbiy xizmat 
ko‘rsatish imkoniyatlarini sezilarli 
darajada kengaytirdi.

Albatta, bularning barchasini 
ta’limga e’tibor qaratmasdan 
uddalash qiyin. Shu bois Toshkent 
davlat tibbiyot universiteti bazasida 
uchta oliy ta’lim muassasasi 
birlashtirildi, Urganch davlat tibbiyot 
instituti tashkil etildi, sakkizta 
tibbiyot oliy ta’lim muassasasi 
xa lqa ro  akk red i t a t s i yadan 
o‘tdi. Bu esa zamonaviy bilim 
va ko‘nikmalarga ega kadrlar 
tayyorlash imkoniyatlarini yanada 
kengaytirdi.

Toshkent  dav la t  t ibb iyo t 
universitetida talabalar soni 
29 864 nafarga yetgani, ta’lim 
jarayonlarining eng zamonaviy 
talablar darajasiga ko‘tarilishi, 
raqamlashtirishning faol davom 
etishi o‘quv muassasalari jahon 
andozalariga moslashayotganini 
ko‘rsatadi.

ISLOHOTLAR INSON
VA UNING QADRI UCHUN

Prezidentimizning kuni kecha Toshkent davlat tibbiyot 
universitetiga tashrifi va mamlakatimiz sog‘liqni saqlash 
tizimida amalga oshirilayotgan keng ko‘lamli islohotlar bilan 
yaqindan tanishishi katta ahamiyatga ega voqea bo‘ldi. 
Tashrif davomida mamlakatimiz tibbiyot sohasida amalga 
oshirilayotgan islohotlar, raqamlashtirish jarayonlari va ta’lim 
sifatiga oid ishlarga bag‘ishlangan taqdimotlar ko‘pchilikning 
e’tiborini tortdi.

AHOLI SALOMATLIGINI 
TA’MINLASHGA YO‘NALTIRILGAN 

SA’Y-HARAKATLAR

ISHONCHLI MULOQOT VA AMALIY QADAMLAR
So‘nggi yillarda O‘zbekistonning AQSH bilan aloqalari 

yangi bosqichga ko‘tarilmoqda. Prezident Shavkat Mirziyoyev 
rahbarligida olib borilayotgan ochiq, pragmatik va manfaatli tashqi 
siyosat natijasida ikki davlat o‘rtasidagi ishonchli muloqot yo‘lga 
qo‘yildi. 

Tashrif doirasida O‘zbekiston Prezidenti Shavkat Mirziyoyev 
AQSH Prezidenti Donald Tramp bilan yana bir bor oliy darajada 
muzokaralar o‘tkazdi. Shuningdek, Qo‘shma Shtatlar Kongressi va 
hukumati vakillari bilan uyushtirilgan uchrashuvlar, ushbu mamlakat 
yetakchi kompaniyalarining rahbarlari bilan alohida muloqotlar hamda 
ishbilarmon doiralar vakillari ishtirokidagi davra suhbatlari ham juda 
samarali bo‘ldi.

O‘zbekiston va AQSH yetakchilari mamlakatlarimiz o‘rtasidagi 
strategik sheriklik munosabatlarini yanada rivojlantirish, siyosiy 
muloqotni mustahkamlash, savdo-iqtisodiy, investitsiyaviy va madaniy-
gumanitar hamkorlikni kengaytirish masalalarini muhokama qildi.

Ikki davlat rahbarlari qo‘shma loyihalarni ilgari surishning 
institutsional mexanizmlarini yaratish va takomillashtirish muhimligini 
ta’kidladi. Bu o‘zaro hamkorlikda amaliy natijalarni ko‘paytirish, faol 
munosabatlarni turli sohalarda kengaytirish uchun muhim ahamiyatga 
egadir.

O‘zbekiston Prezidenti “S5+1” formatidagi sammitdagi nutqida 
ushbu formatga asos solinganidan buyon o‘tgan 10-yilda mintaqaviy 
savdo, transport va energetika aloqalarini rivojlantirishning samarali 
mexanizmiga aylangani, mazkur uchrashuv bu formatning kelajakda 
yanada jozibador va keng qamrovli bo‘lishi, Markaziy Osiyo va AQSH 
o‘rtasidagi strategik muloqotni rivojlantirishda yangi bosqichni boshlab 
berishini ta’kidladi.

Sammitda O‘zbekiston tomonidan “S5+1” formati doirasidagi 
hamkorlikni yanada kengaytirish maqsadida qator tashabbuslar ilgari 
surildi.

Avvalo, ishtirokchi mamlakatlarda navbati bilan joylashtiriladigan 
doimiy faoliyat yuritadigan Kotibiyatni ta’sis etish taklif qilindi. U 
mintaqalar o‘rtasidagi hamkorlikning tizimli va samarador bo‘lishiga 
zamin yaratadi. Uning Markaziy Osiyo mamlakatlarida navbati bilan 
faoliyat yuritishi har bir davlatdagi o‘zaro hamkorlikni rivojlantirish 
uchun mavjud sharoitlar hamda to‘siq bo‘layotgan omillarni aniqlash, 
hal etishga real imkoniyat beradi.

O‘zbekiston yetakchisi Markaziy Osiyoni Janubiy Kavkaz va Yevropa 
bilan bog‘laydigan yirik transport-kommunikatsiya va energetika 
loyihalarini amalga oshirishda AQSH bilan faol ishlashga tayyorligini 
bildirdi.

Ma’lumki, O‘zbekiston bugungi kunda dunyoda barqaror iqtisodiy 
o‘sishga erishayotgan davlatlardan biri hisoblanadi. Bunday iqtisodiy 
barqarorlikni ushlab turish, uni yanada yuksaltirish uchun tovar va 
xizmatlarning faol hamda erkin harakatlanishini ta’minlash lozim bo‘ladi. 
Shuning uchun yangi va ishonchli transport yo‘laklari har qachongidan 
dolzarb ahamiyatga ega.

Tovar va xizmatlarning tez hamda erkin harakatlanishi 
yurtdoshlarimizning ijtimoiy-iqtisodiy faolligi oshishiga mustahkam 
zamin yaratadi. Natijada bandlik, doimiy daromadga ega bo‘lish, ilmiy 
va yuqori texnologik hamkorlik imkoniyatlari kengayadi, yangidan-yangi 
istiqbollar ochilib boradi.

Jahondagi eng yirik, ilmiy va innovatsion iqtisodiyotlar bilan sheriklik 
mintaqamiz istiqboli uchun, yurtimizda ijtimoiy masalalarni samarali hal 
qilib borish uchun nihoyatda muhimdir.

Ulug‘bek INOYATOV,
Oliy Majlis Qonunchilik palatasidagi

O‘zXDP fraksiyasi rahbari.

Istiqbolli loyihalarni
amalga oshirish borasidagi

faol aloqalar
Amerika Qo‘shma Shtatlarida bo‘lib o‘tgan “S5+1” 

formatidagi sammit shu kunlarda dunyo hamjamiyatining 
diqqat markaziga chiqdi. 

MINTAQA RIVOJIDA YANGI DAVR VA
ANIQ STRATEGIK MAQSADLAR

Tahlilchilarning fikricha, uzoq vaqt dunyo siyosiy xaritasida istiqbolsiz 
davlatlar ro‘yxatiga kiritilgan Markaziy Osiyo keyingi yillarda shiddat bilan 
yana siyosiy sahnaga qaytdi.

Yaqin yillargacha tibbiyot yo‘nalishining rivoji va yutuqlari 
borasida ijobiy fikrlar biroz istihola bilan tilga olinardi. Chunki 
soha moddiy-texnika bazasining nochorligi, malakali kadrlar 
borasidagi taqchillik bunga imkon bermasdi. Ammo so‘nggi 
yillarda sog‘liqni saqlash tizimiga yo‘naltirilgan 230 trillion so‘mlik 
mablag‘ natijasida 187 ta yangi poliklinika va shifoxonalarning 
ishga tushirilishi, 1 244 ta tibbiyot muassasasining rekonstruksiya 
qilinib, jihozlanishi mamlakatimizda sog‘liqni saqlash xizmatlarini 
aholiga yaqinlashtirishda muhim qadam bo‘lganini alohida 
ta’kidlash lozim.

I lgar i ,  asosan,  poytaxtda bajar i lgan 
yuqori texnologik va diagnostika-davolash 
usullarining 400 dan ortig‘i hududlarda amalga 
oshirilmoqda. Yuzlab murakkab amaliyotlar 
viloyat markazlariga, kam invaziv operatsiyalar 
tuman darajasiga tushirildi. Bugungi tibbiyotdagi 
o‘zgarishlarni qishloq va olis hududlarda 
yashayotgan yuzlab odamlarimiz his qilmoqda, 
xalqaro tashkilotlar, tahlil va reyting markazlari 
e’tirof etmoqda. 

Kuni kecha davlatimiz rahbari Tibbiyot xodimlari 
kuni munosabati bilan o‘tkazilgan uchrashuvda 

jonkuyar shifokorlarni qo‘llab-quvvatlash bo‘yicha 
yangi tashabbuslarni ilgari surdi. Jumladan, 
tuman va viloyat bosh shifokorlari respublika 
markazlari bilan to‘g‘ridan-to‘g‘ri ishlaydigan, 
integratsiyalashgan tizim joriy qilinadi. Tuman 
va viloyat darajasida kasalliklarning oldini olish 
va samarali davolash bo‘yicha yangiliklar olib 
kirgan viloyat, tuman sog‘liqni saqlash bo‘limlari, 
oilaviy poliklinika mudirlariga “O‘zbekistonda 
xizmat ko‘rsatgan tibbiyot xodimi” unvoni, orden 
va medallar, 30 million so‘mdan pul mukofoti 
berilishi soha mutaxassislariga yuksak e’tibor 

namunasidir. Uzoq yillik stajga ega xodimlarga 
sanatoriy yo‘llanmalari, farzandlari oliy ta’limga 
qabul qilinganda to‘lov shartnomalari uchun 30 
foizlik chegirma taqdim etiladi. 

Yoshlar va malakali kadrlar tayyorlashda 
tibbiyot oliygohlarida yangi fakultetlar ochilishi, 
davolash yo‘nalishlari bo‘yicha rezidentura va 
magistratura, oliy malakali hamshiralik yo‘nalishi 
bo‘yicha kvotalarning oshirilishi tizim sifatini 
tubdan yuksaltirishga qaratilgani, shubhasiz. 
Ayniqsa, xususiy sektor va davlat muassasalari 
hamkorligini rivojlantirishga alohida e’tibor 
qaratilishi bois, bugungi kunda xususiy klinikalar 
soni 3 karraga oshib, ulardagi tibbiy xizmatlar 
respublika markazlari bilan tenglashganligi 
barchamizga ma’lum. Kelgusi yildan tadbirkorlarga 
zamonaviy ko‘p tarmoqli klinikalarini tashkil qilish 
uchun imtiyozli mablag‘lar ajratilishi, tibbiy 

uskuna va tez yordam avtotransporti bo‘yicha 
imtiyozlar muddati uzaytirilishi sohada raqobat va 
innovatsiyalarni rag‘batlantirishga xizmat qiladi. 
Bu orqali xalqimizga ko‘rsatilayotgan tibbiy xizmat 
sifatini oshirishga erishiladi. 

Davlatimiz rahbari tomonidan tibbiyot 
tizimidagi islohotlarni yanada jadallashtirish 
bo‘yicha belgilangan vazifalar biz, deputatlarga 
ham o‘ziga xos mas’uliyat yuklaydi. Tibbiyot va 
farmatsevtikaga doir qonunchilikni bugungi kun 
talablari asosida takomillashtirishga, sohaga 
oid normativ-huquqiy hujjatlar ijrosi yuzasidan 
ta’sirchan parlament nazoratini olib borishga 
ustuvor ahamiyat qaratishimiz maqsadga 
muvofiq.

Noiba INOYATOVA,
Oliy MajlisQonunchilik palatasi  

deputati.

Davlatimiz rahbarining 5-6-noyabr 
kunlari AQSHga tashrifi doirasida 
ham mamlakatlararo aloqalarni 
yanada mustahkamlaydigan, uzoq 
yillik hamkorlikni yuqori nuqtaga olib 
chiquvchi qator manfaatli uchrashuvlar 
o‘tkazildi. Xususan, davlatimiz rahbari 
AQSH Kongressi vakillar palatasi 
a’zolari — Bill Xayzenga, Kerol Miller 
va Sidni Kamlager-Davni qabul qildi. 
Suhbat chog‘ida O‘zbekiston va 
AQSH o‘rtasidagi parlamentlararo 
munosabatlarni yanada rivojlantirish, 
qonun chiqaruvchi organlar darajasida 
hamkor l i kn i  mus tahkamlash , 
hududlararo aloqalarni kengaytirish 
masalasiga ham alohida e’tibor 
qaratildi. Xususan, kongressmenlar 
vakillik qilayotgan G‘arbiy Virjiniya, 
Michigan va Kaliforniya shtatlari bilan 
ishlab chiqarish, energetika, qishloq 
xo‘jaligi va ta’lim sohalarida amaliy 
hamkorlikni yo‘lga qo‘yish istiqbollari 
muhokama etildi.

Prezident Shavkat Mirziyoyev 
AQSH Senatidagi Markaziy Osiyo 
bo‘yicha kokus hamraisi, senator Stiv 
Deyns bilan uchrashuvda Markaziy 
Osiyo bo‘yicha kokus faoliyatiga 
yuqori baho berar ekan, bu tuzilma 
mintaqaviy barqarorlik va o‘zaro 
manfaatli hamkorlikni rivojlantirishda 
muhim o‘rin tutayotganini alohida 
qayd etdi. Uchrashuv chog‘ida 
s e n a t o r  S t i v  D e y n s  v a k i l l i k 
qilayotgan Montana shtati bilan 
aloqalarni yanada faollashtirish 
masalasi muhokama qilindi. Shtat 
ishbilarmonlarining O‘zbekistonga 
tashrifi bo‘yicha erishilgan kelishuv 
o ‘zaro  manfaa t l i  hamkor l i kn i 
chuqurlashtirishda muhim bosqich 
bo‘lishi kutilmoqda.

Bu kabi tashabbuslar nafaqat 
federal darajadagi, balki hududlararo 
d ip loma t i yan ing  ham ama l i y 
samarasini  oshiradi .  Ayniqsa, 
qishloq xo‘jaligi, ekologiya, ta’lim va 
turizm sohalarida Montana shtati 
bilan hamkorlik O‘zbekistonning 
mintaqaviy rivojlanish strategiyasiga 
mos keladi. O‘zbekistonning Markaziy 
Osiyoda tinchlik va hamjihatlikni 
mus tahkamlashga  qara t i l gan 
tashabbuslari AQSH tomonidan izchil 

qo‘llab-quvvatlanayotgani muloqotda 
yana bir bor tasdiqlandi.

Prezident Shavkat Mirziyoyevning 
senator Stiv Deyns bilan uchrashuvi 
O‘zbekiston — AQSH munosabatlarida 
“strategik sher ik l ikdan amal iy 
sheriklik” bosqichiga o‘tilayotganini 
yaqqo l  ko ‘ rsa td i .  Bu nafaqat 
siyosiy darajadagi muloqot, balki 
real iqtisodiy, hududiy va madaniy 
natijalarga qaratilgan hamkorlikning 
ifodasidir.

6-noyabr kuni esa Vashington 
shahrida O‘zbekiston Respublikasi 
Prezidenti Shavkat Mirziyoyev AQSH 
Eksport-import banki (Eksimbank) 
rahbari Jon Yovanovichni qabul qildi. 
Uchrashuv davlatimiz rahbarining 
AQSHga amaliy tashrifi doirasidagi 
eng muhim uchrashuvlardan biri 
sifatida e’tirof etildi. Bu muloqot 
nafaqat moliyaviy hamkorlikni, balki 
O‘zbekistonning global iqtisodiy 
tizimga integratsiyalashuvini yanada 
chuqurlashtirishga xizmat qilmoqda.

AQSH Eksimbanki — Amerika 
hukumat i  tomon idan qo ‘ l lab-
quvvatlanadigan rasmiy eksport-
kredit agentligi bo‘lib, mamlakat 
k o m p a n i y a l a r i n i n g  t a s h q i 
iq t isodiy  fao l iyat in i  mol iyav iy 
jihatdan ta’minlaydi. U sug‘urta, 
kafolat va kredit vositalari orqali 
xalqaro savdoni rag‘batlantiradi. 
Bu tuzilmaning O‘zbekiston bilan 
hamkorlikni kengaytirishga tayyorligi 
— mamlakatimiz iqtisodiyotining 
ishonchli hamkor sifatida e’tirof 
etilayotganidan dalolat.

U c h r a s h u v d a  a l o h i d a 
e’t ibor O‘zbekiston aviaparkini 
modernizatsiya qilish, “Boeing” 
samolyot lar ini  yetkazib berish 
m a s a l a l a r i g a  q a r a t i l d i .  B u 
O‘zbekistonning global transport 
infratuzilmasiga integratsiyalashuvi, 
milliy aviatsiya sohasining xalqaro 
darajadagi yangilanishi sari qadamdir. 
Eksimbank ushbu jarayonda nafaqat 
moliyaviy hamkor, balki strategik 
ishonchli sherik sifatida qatnashadi.

P r e z i d e n t i m i z n i n g  A Q S H 
Eksimbanki rahbari bilan uchrashuvi 
O ‘zbek i s ton  tashq i  i q t i sod i y 
s iyosat in ing yangi  bosqich in i 

ifodalaydi — bu amaliy natijaga 
qaratilgan iqtisodiy diplomatiya 
modeli. U shunchaki siyosiy tashrif 
emas, balki real loyihalar, moliyaviy 
resurslar va texnologik imkoniyatlarni 
O‘zbekistonga olib kiruvchi aniq 
qadamdir.

X u d d i  s h u n d a y  s a m a r a l i 
uchrashuvlar kun bo‘yi ham davom 
etdi. Shu kuni Prezidentimizning 
AQSH Xalqaro moliyaviy taraqqiyot 
korporatsiyasi (DFC) bosh direktori 
Ben Blek bilan uchrashuvi bo‘lib o‘tdi.

“DFC”  — AQSHning  mi l l i y 
r i v o j l a n i s h  i n s t i t u t i  b o ‘ l i b , 
r ivoj lanayotgan mamlakatlarda 
infratuzilma va sanoat sohasidagi 
loyihalarni moliyalashtirishda xususiy 
kapitalni jalb etadi. U dunyo bo‘ylab 
yuzlab yirik investitsion tashabbuslarni 
qo‘llab-quvvatlab keladi.

O‘zbekiston bilan “DFC” o‘rtasidagi 
hamkorlikning faollashuvi, avvalo, 
mamlakatimiz iqtisodiyotining ochiqligi 
va islohotlarga tayyorligi bilan bog‘liq. 
“DFC” uchun O‘zbekiston — Markaziy 
Osiyodagi eng istiqbolli va barqaror 
hamkorlardan biri.

Uchrashuvda amaliy sheriklikni 
chuqurlashtirish uchun qo‘shma 
investitsiya platformasini yaratish 
tashabbus i  i l ga r i  su r i l d i .  Bu 
platforma orqali ustuvor loyihalarni 
moliyalashtirish, kichik va o‘rta 
b i znesn i  qo ‘ l l ab -quvva t l ash , 
innovatsion sohalarga xususiy 
kapitalni jalb etish rejalashtirilmoqda.

Shuningdek, “DFC”ning Toshkent 
shahrida mintaqaviy ofisini ochish 
masalasi ham muhokama qilindi. 
Bu nafaqat O‘zbekistonda, balki 
butun Markaziy Osiyo mintaqasida 
tuzilma faoliyatini kengaytirishga 
zamin yaratadi.

Prezident Shavkat Mirziyoyev 
korporats iyan ing in f ra tuz i lma 
loyihalarini  amalga oshir ishda 
davlat-xususiy sheriklik asosida 
ishtirok etishining ahamiyatini alohida 
ta’kidladi. Bu model nafaqat Davlat 
byudjeti yukini kamaytiradi, balki 
biznesning ijtimoiy mas’uliyatini 
oshiradi va investitsiya muhitini 
yanada sog‘lomlashtiradi.

“DFC” bilan bunday formatdagi 
h a m k o r l i k  —  O ‘ z b e k i s t o n 
iqtisodiyotining barqaror o‘sishi 
va xalqaro moliyaviy tizim bilan 
uyg‘unlashuvining amaliy ifodasi.

Prezident Shavkat Mirziyoyevning 

Ben Blek bilan uchrashuvi O‘zbekiston 
tashqi iqtisodiy siyosatining “yangi 
diplomatiya — yangi investitsiyalar” 
tamoyiliga asoslanganini ko‘rsatadi.

Bundan tashqari, davlatimiz 
r a h b a r i  A Q S H n i n g  y e t a k c h i 
kompaniyalari, investitsiya fondlari 
va moliya institutlari vakillari bilan 
ham uchrashuv o‘tkazdi. Tadbirda 
AQSH savdo vaziri Xovard Latnik, 
Prezidentning maxsus yordamchisi 
Rikki Gil, Prezidentning maxsus vakili 
Paolo Zampolli, qishloq xo‘jaligi vaziri 
o‘rinbosari Stiven Vaden, shuningdek, 
“Google”, “Meta”, “Amazon”, “Boeing”, 
“McKinsey”, “Air Products”, “John 
Deere”, “Cargill Cotton” kabi dunyo 
miqyosidagi yirik kompaniyalar 
rahbarlari qatnashdi.

P r e z i d e n t i m i z  u c h r a s h u v 
davomida iqtisodiy hamkorlikning 
yang i  us tuvor  yo ‘na l i sh la r in i 
belgilab berdi. 2030-yilga borib 
O‘zbekistonda 18 — 20 gigavattlik 
qayta tiklanuvchi quvvatlar yaratiladi, 
elektr energiyasining yarmidan ko‘pi 
quyosh va shamol manbalaridan 
olinadi.

Bu maqsadda AQSH kompaniyalari 
bilan energetika infratuzilmasi, “yashil” 
texnologiyalar va strategik minerallar 
— uran, mis, volfram, molibden, grafit 
qazib olish va chuqur qayta ishlash 
bo‘yicha hamkorlik yo‘lga qo‘yiladi. 
Bu nafaqat iqtisodiy, balki geosiyosiy 
ahamiyatga ega loyiha bo‘lib, global 
ta’minot zanjirlarida O‘zbekistonning 
o‘rnini mustahkamlaydi.

U c h r a s h u v d a  d a v l a t i m i z 
rahbari 2030-yilgacha transport 
infratuzilmasini rivojlantirishga 12 
milliard dollardan ortiq mablag‘ 
yo‘naltirilishini ma’lum qildi. Bu 
dastur doirasida avtomobil va temir 

yo‘l tarmoqlari, logistika terminallari 
hamda aeroportlar modernizatsiya 
qilinadi.

Zamonav iy  i q t i sod iyo tn ing 
asosi raqamli texnologiyalar. Shu 
nuqtada O‘zbekiston “Google”, 
“Meta”, “NVIDIA” bilan hamkorlikni 
kengaytirmoqda. “Apple Pay” va 
“Google Pay” to‘ lov t izimlarini 
joriy etish, Raqamli akademiya va 
startap-xablar tarmog‘ini yaratish 
loyihalari bu yo‘nalishdagi eng muhim 
tashabbuslardandir.

Bu tashabbuslar yoshlar bandligini 
oshirish, innovatsion tafakkurni 
r ivoj lant i r ish va O‘zbekistonni 
m i n t a q a d a g i  I T  m a r k a z i g a 
aylantirishga xizmat qiladi.

Tadbir yakunida Prezident Shavkat 
Mirziyoyev AQSH kompaniyalarining 
investitsiya tashabbuslarini shaxsan 
qo‘llab-quvvatlashga tayyor ekanini 
ta’kidladi. U O‘zbekistonni “xorijiy 
investorlar uchun ishonchli hamkor 
va muvaffaqiyat kafolati” sifatida 
taqdim etdi.

Bugun O‘zbekiston nafaqat 
mintaqaviy iqtisodiy o‘sish markaziga, 
balki global hamkorlar uchun barqaror, 
ochiq va raqobatbardosh maydonga 
aylanmoqda.

Vashingtondagi uchrashuvlar 
O‘zbekiston — AQSH strategik 
munosabatlarining yangi iqtisodiy 
bosqichiga yo‘l ochdi. Bu bosqichning 
asosiy belgisi so‘zdan amaliy natijaga 
o‘tish, ya’ni investitsiya, texnologiya 
va hamkorlikning real loyihalarga 
aylanishidir.

Bahrom ABDULLAYEV,
Oliy Majlis Senatining Fan, 
ta’lim va sog‘liqni saqlash 
masalalari qo‘mitasi raisi.

Chindan ham, 80 milliondan ziyod 
aholisi bo‘lgan hududda hukm surgan 
ishonchsizlik muhiti tili, dini, urf-odati va 
an’analarigacha bir bo‘lgan millatlarni 
bir-birlaridan uzoqlashtirib, sun’iy 
raqobatchilarga aylantirgan bo‘lsa-da, 
keyingi yillardagi o‘zgarishlar yaqin 
tarixda yo‘l qo‘yilgan xatolar oqibatini 
bartaraf etish imkonini berdi.

Bunga Yangi O‘zbekiston yetakchisi 
Shavkat Mirziyoyevning siyosiy irodasi 
va uzoqni ko‘ra bilishi sabab qilib 
ko‘rsatilayotgani bejiz emas. Millatimiz 
Prezidentining Yangi O‘zbekiston amalda 
o‘zini oqlamagan yo‘ldan bormasligi 
haqidagi qat’iy qarori ichki va tashqi 
siyosat asosini belgilab berdiki, aynan ana 
shu yo‘l bilan O‘zbekiston dunyoga ochildi, 
jahon hamjamiyati oldida o‘zining yangi 
qiyofasini namoyon etdi. O‘zbekistonning 
tashqi siyosatida esa Markaziy Osiyo 
ustuvor yo‘nalishga aylandi.

Chuqur o‘ylab, amalga oshirilgan 

tashabbuslar yangi siyosiy muhitning 
shakllanishiga asos bo‘lishdan tashqari, 
o‘zaro ishonchni ham tikladi. O‘shanda 
O‘zbekiston rahbari “Ishonchim komilki, 
o‘zaro hamkorligimiz hali dunyoning 
boshqa mintaqalari bilan yaqin aloqalar 
o‘rnatishga imkon beradi”, degan edi.

Darhaqiqat, o‘tgan qisqa davrda 
Markaziy Osiyo dunyoning siyosiy va 
iqtisodiy taraqqiyotini usiz tasavvur qilib 
bo‘lmasligini amalda isbotladi. 

Bugun mintaqa jahon maydonida 
strategik ahamiyatga ega hududga 
aylanib, geosiyosiy makon sifatida 
e’tibor qozona boshladi. Markaziy Osiyo 
nafaqat boy tabiiy resurslari va tranzit 
salohiyati, balki xavfsizlik, iqtisodiy 
hamkorlik hamda barqarorlik nuqtayi 
nazaridan ham o‘ta muhim makonga 
aylandi. 

Alohida ta’kidlash joizki, bugungi 
keskin o‘zgarishlar davrida biz uchun 
iqtisodiy rivojlanish, investitsiyalar 

va yangi texnologiyalar suv hamda 
havodek kerak, sheriklarga esa muhim 
resurslar va geosiyosiy mintaqaga 
keng yo‘l ochib beruvchi hamkor 
zarur. AQSHda bo‘lib o‘tgan “S5+1” 
formatidagi sammit ham buni tasdiqladi, 
deyish mumkin. 

Boshqacha aytganda, davlatimiz 
rahbarining AQSHga tashrifi hamda 
Markaziy Osiyo mamlakatlari va AQSH 
yetakchilarining sammitidagi ishtiroki 
shu ma’noda ham nihoyatda samarali 
va tarixiy voqea bo‘lgani bejiz qayta-
qayta takrorlanmayapti.

Ushbu tadbir bahonasida o‘zbek 
milliy diplomatiyasi tutgan yo‘l sabab biz 
uchun ko‘pchilik kutmagan darvozalar 
ham ochildi, O‘zbekiston og‘izda emas, 
o‘z hamkoriga amalda yelka tutishi, o‘z 
so‘zida sobit tura olishini ko‘rsatdi.

Taraqqiyot olib kelishi kutilayotgan 
bunday e’tibor, albatta, yirik davlatlarning 
o‘zaro raqobati bilan ham bog‘liq. Lekin 
bu, birinchi navbatda, uzoq vaqtdan beri 
to‘g‘ri baholanmagan imkoniyatlar va 
mintaqaning nizolardan xoli hamkorlik 
hududiga aylangani bilan bog‘liq edi.

Markaziy Osiyoda O‘zbekiston 
Prezidentining siyosiy irodasi o‘z 
xalqi bilan birga jondosh va qondosh 
millat hamda elatlar manfaatini birdek 
qadrlagani bilan boshlangan ahil 
qo‘shnichilik aloqalari hudud davlatlari 
uchun keng imkoniyatlar yaratmoqda. 

Alisher QODIROV,
Oliy Majlis Qonunchilik 

palatasidagi “Milliy tiklanish” 
demokratik partiyasi fraksiyasi 

rahbari.

vaqtida amalga oshirilishi odamlar 
kayfiyati, islohotlarga ishonchini 
belgilaydi.

Bugungi kunda aholi o‘rtasida 
ijtimoiy soha obyektlariga bo‘lgan 
talab yuqori. Yillar davomida chekka 
hududlarda ta’lim-tarbiya, tibbiy 
xizmatga yetarli darajada e’tibor 
qaratilmasligi ushbu sohalarda 
ishning izdan chiqishiga olib keldi.

Ammo keyingi yillarda davlatimiz 
rahbari tomonidan olib borilayotgan 
islohotlar jarayonida birlamchi 
tibbiy xizmatni rivojlantirish, ta’lim-
tarbiyani tubdan isloh qilishga 
alohida e’tibor qaratildi. Natijada 
chekka hududlarda ham zamon 
talablariga mos tibbiy muassasalar, 
maktabgacha ta’lim maskanlari 
barpo etilmoqda. 

Tashrif davomida universitetning 
z a m o n a v i y  s i m u l y a t s i o n 
laboratoriyalari, reanimatsiya, 
operatsiya, shoshilinch yordam 
va turli profil bo‘yicha amaliyot 
xonalar ida yarat i lgan shart-
sharoitlar ham ko‘zdan kechirildi. 
Sohaga sarflanayotgan mablag‘ 
v a  q a r a t i l a y o t g a n  e ’ t i b o r 
talabalarning amaliyot orqali bilim 
va ko‘nikmalarini mustahkamlab, 
sog ‘ l iqn i  saq lash  sohas ida 
zamonaviy talablarga javob bera 
oladigan malakali mutaxassislar 
sifatida yetishib chiqishiga zamin 
yaratmoqda.

Rustam XOLMURODOV, 
Oliy Majlis Senatining Fan, 
ta’lim va sog‘liqni saqlash 

masalalari qo‘mitasi a’zosi.

Prezidentimiz ta’kidlaganidek, 
bunda  zamonav iy  t i bb i yo t 
muassasalarini barpo etish, sun’iy 
intellektni joriy qilish va ilg‘or 
uskunalarning barcha hududlarga 
yetkazib berilishi, har bir tibbiyot 
xodimining malakasini oshirishi 
va zamonaviy b i l im hamda 
ko‘nikmalarga ega bo‘lishi muhim 
hisoblanadi. 

“Raqamli sog‘liqni saqlash 
markazi” faoliyati orqali barcha 
tibbiyot muassasalarining faoliyati 
real vaqt rej imida kuzati l ib, 
surunkali kasalliklar va aholi 
salomatligi ko‘rsatkichlari tahlil 
qi l inmoqda. Bu esa t ibbiyot 
tizimining samaradorligini oshirish, 
aholiga sifatli va tezkor xizmat 
ko‘rsat ish imkonin i  yanada 
kengaytiradi.

D e m a k ,  m a m l a k a t i m i z 
sog‘liqni saqlash tizimida amalga 
oshiri layotgan keng ko‘lamli 
i s loho t la r,  raqamlash t i r i sh 
jarayonlari va tibbiy ta’l imni 
takomillashtirish bo‘yicha qo‘lga 
kir i t i layotgan nati jalar ahol i 
salomatligiga yuksak e’tiborning 
amaliy ifodasidir.

Malika QODIRXONOVA,
Oliy Majlis Senatining 

Yoshlar, xotin-qizlar, 
madaniyat va sport masalalari 

qo‘mitasi a’zosi.

TIBBIY XIZMAT SIFATI YANADA YAXSHILANADI
Bugungi kunda tibbiyot sohasi yurtimiz taraqqiyotining eng ustuvor yo‘nalishlaridan 

biriga aylandi, desak, mubolag‘a emas. Sog‘lom jamiyat, sog‘lom millat Qoyasi ro‘yobga 
chiqayotgan davrda tibbiyot sohasining roli yanada oshib bormoqda. O‘zbekiston sog‘liqni 
saqlash tizimida so‘nggi yillarda amalga oshirilayotgan tub islohotlar butun soha uchun 
yangi davrni boshlab berdi. 



2026-yildan boshlab barcha tibbiyot oliygohlarida oliy hamshiralik ishi yo‘nalishi ochiladi.

Butun jamiyat uchun 
katta tahdid

Prezident Shavkat Mirziyoyevning 
shu yil 3-noyabr kuni millat genofondini 
g i y o h v a n d l i k d a n  h i m o y a  q i l i s h , 
kiberjinoyatlarga qarshi samarali kurashish 
hamda prokuror nazoratini raqamlashtirish 
yuzasidan tak l i f lar  taqdimot i  b i lan 
tanishuvida qayd etilganidek, so‘nggi yillarda 
narkojinoyatchilik butun insoniyat uchun 
yangi global xavf-xatarga aylanmoqda. 
Tahlillarga ko‘ra, dunyoda 400 milliondan 
ortiq odamlar bu illatga duchor bo‘lgan, uning 
oqibatida yiliga ularning 300 mingga yaqini 
vafot etyapti. 

Afsuski, mazkur illat mamlakatimizni 
ham chetlab o‘tayotgani yo‘q. Yil boshidan 
11 mingdan ziyod narkojinoyatlar aniqlanib, 
2,5 tonnaga yaqin giyohvandlik moddalari 
ushlab qolindi. Bunday jinoyatlarning shakl 
va turlari yildan-yilga ko‘payib, qamrovi ortib 
borayotgani narkojinoyat va giyohvandlikka 
qarshi kurashishni kompleks ravishda tashkil 
qilish kechiktirib bo‘lmaydigan vazifa ekanini 
ko‘rsatmoqda.

Ta q d i m o t d a  y o s h l a r  o r a s i d a 
narkotiklarning noqonuniy aylanmasiga 
jinoiy-huquqiy mexanizmlar orqali qat’iy 
barham berish, narkotiklarni internet 
orqali tarqatish, uyushgan guruhlar va 
narkolaboratoriyalar, ularga rahnamolik 
qilayotgan mansabdor shaxslarni aniqlash 
va chek qo‘yishga qaratilgan keng qamrovli 
tezkor-qidiruv hamda tergov faoliyatini 
yo‘lga qo‘yish, voyaga yetmagan va yoshlar 
orasida giyohvandlikning diagnostikasi, 
davolash va tibbiy-ijtimoiy reabilitatsiyasi 
tizimini tubdan takomillashtirish yuzasidan 
takliflar bildirildi.

Prezidentimizning shu yil 3-noyabrdagi 
“Aholi salomatligi va millat genofondini 
giyohvandl ik va narkoj inoyat lardan 
s a m a r a l i  h i m o y a  q i l i s h  b o ‘ y i c h a 
kompleks chora-tadbirlar to‘g‘risida”gi 
Farmoni bu boradagi ishlarni samarali 
tashkil etishda muhim ahamiyatga ega. 
Ushbu muhim hujjat mamlakatimizda 

giyohvandlik va narkojinoyatlarga qarshi 
kurashish bo‘yicha 2024 — 2028-yillarga 
mo‘ljallangan milliy strategiyaning ustuvor 
maqsadlariga erishish, giyohvandlik va 
uyushgan narkojinoyatchilikka qarshi 
kurashish faoliyatini sifat jihatdan yangi 
bosqichga olib chiqish orqali aholini, birinchi 
navbatda, yoshlar salomatligini hamda millat 
genofondini samarali himoya qilish bo‘yicha 
kompleks chora-tadbirlarni belgilab berdi.

O‘zbekiston Respublikasi Prezidenti 
Administratsiyasi huzuridagi Narkotiklar va 
o‘qotar qurollarni nazorat qilish agentligi 
tomonidan ber i lgan ma’ lumot larga 
ko‘ra, so‘nggi besh yilda O‘zbekistonda 
narkojinoyatlar soni 103 foizga, sintetik 
giyohvandlik vositalarining noqonuniy 
muomalasi esa 80 barobar oshgan.

Bu qo‘ rq inchl i  raqamlar  shaxsiy 
fojiadangina iborat emas, balki ijtimoiy 
yo‘qotishdir — ushbu og‘u sabab yuz 
berayotgan har bir qurbon ortida uning oilasi, 
tarbiyachisidan ayrilayotgan farzandlari, 
ushalmagan orzular qoladi. Nafs ilinjida 
hech qanday jinoyatdan bosh tortmaydigan 
“doriga o‘tirib qolgan”lar nafaqat oilasi, balki 
jamiyat uchun ham katta tahdidga aylanadi.

Ular shoxida yursa, biz 
bargida yurishimiz kerak

Bugun narkobiznes — nafaqat “ko‘cha 
savdosi”, balki raqamli texnologiyalar orqali 
boshqariladigan, “darknet” tarmoqlari va 
kriptovalyuta orqali ishlovchi yirik transmilliy 
tizimga aylangan. Bu esa jinoyatni aniqlashni 
qiyinlashtirib, uning hududiy chegaralarini 
butunlay yo‘qqa chiqarayotir.

— Mamlakatimizda narkotik vositalarning 
noqonuniy aylanishiga qarshi davlat siyosati 
izchil kuchaytirilib, profilaktika, nazorat va 
jinoyat-qidiruv tadbirlari kengaytirilmoqda, 
— deydi O‘zbekiston Respublikasi Prezidenti 
Administratsiyasi huzuridagi Narkotiklar va 
o‘qotar qurollarni nazorat qilish agentligi 
bosh ilmiy xodimi Jonibek Yusupov. — Shuni 
ta’kidlash kerakki, amalga oshirilayotgan 
tizimli choralar fonida jinoyatchi guruhlar 
ham o‘z harakat taktikasi va logistikasini 

keskin o‘zgartirishda davom etyapti. 
Maxfiylik darajasini oshirish, faoliyatini 
raqamlashtirish, dalillarni yo‘qotish va 
joylashuv nuqtalarini tez o‘zgartirishga 
qaratilgan yondashuvlarga o‘tishayotir. 
Pandemiyadan keyin chegaralar orqali 
noqonuniy tovarlarni olib o‘tishga qarshi 
kurashning takomillashtirilgani, odatiy 
yetkazib berish kanallarining fosh qilingani 
va raqamli xizmatlarning kengaygani tufayli 
narkojinoyatchilar tomonidan katta kanallar 
o‘rniga ko‘p sonli, kichik va masofadan 
boshqariladigan tarmoqlarga o‘tildi.

Demak, yuqoridagi o‘zgarishlarning sodir 
bo‘lishi huquq-tartibot idoralari oldiga yangi 
turdagi sintetik narkotik vositalarini aniqlash, 
yashirin narkolaboratoriyalar faoliyatini fosh 
etish va kibermakondagi narkojinoyatchilikka 
qarshi kurashning zamonaviy usullarini 
o‘rganish va amaliyotga tezkor tatbiq 
qil ishni taqozo etmoqda. Zamonaviy 
narkojinoyatchilikka qarshi kurashishda 
huquq-tartibot idoralaridan tizimli boshqaruv, 
tezkor axborot almashinuvi, tahli lga 
asoslangan qaror qabul qilish va jamoatchilik 
bilan ochiq muloqot talab etilyapti.

— Giyohvandlik va narkojinoyatlarga 
qarshi kurashish barobarida, ularning 
o ld in i  o l ishga ham aloh ida e ’ t ibor 
qaratilmoqda, — deydi Jonibek Yusupov. 
— Xususan, joriy yil boshidan aholida, 
ayniqsa, yoshlarda giyohvandlikka qarshi 
“immunitet”ni shakllantirish hamda ularning 
narkojinoyatlardan ogohligini oshirish 
maqsadida jami 700 mingdan ortiq targ‘ibot 
va tarbiyaviy-profilaktik tadbirlar o‘tkazildi. 
Mazkur tadbirlarga 15 milliondan ziyod aholi 
jalb etilgan bo‘lsa, ularning 11 million nafarini 
yoshlar tashkil qiladi. Albatta, ko‘zlangan 
nati jaga erishmaguncha targ‘ibot va 
profilaktika ishlarini yanada kuchaytirishimiz, 
aholi, ayniqsa, yoshlar orasida psixotrop 
moddalarning zarari haqida doimiy va 
interfaol targ‘ibot ishlari olib borishda davom 
etishimiz kerak. Faqat bir tomonlama 
ma’ruzalar emas, balki hayotiy misollar, 
videoroliklar, ta’sirchan ijtimoiy loyihalar, 
mashhur shaxslar ishtirokidagi tadbirlar 
orqali ta’sir kuchini oshirish mumkin.

Sabab va oqibatlar
Giyohvandlik moddalaridan foydalanish 

holatlarining ko‘payib borayotgani nafaqat 
sog‘lom turmush tarziga, balki jamiyatdagi 
ma’naviy-axloqiy muhitga ham katta tahdid 
solmoqda. Tahlilchilar mazkur muammoni 
keltirib chiqarayotgan bir nechta omillar 
borligini ta’kidlaydi.

Yoshlar o‘rtasidagi ishsizlik va barqaror 
daromad manbalarining yetishmasligi 

shulardan biri. Doimiy ish joyiga ega 
bo ‘ lmagan ayr im k imsa lar  hayot iy 
ehtiyojlarini qondirish maqsadida “oson 
pul” topish yo‘llarini izlaydi. Ko‘pchilik 
vaqtinchalik qiynalib bo‘lsa-da, hayot 
yo‘llarini topib ketadi. Ammo ba’zilar 
bunday vaziyatda giyohvandlik moddalarini 
tarqatish yoki iste’mol qil ish singari 
xavfli yo‘llarga kirib qoladi. Agar yoshlar 
uchun ish o‘rinlari, kasbiy tayyorgarlik, 
psixologik yordam va huquqiy maslahat 
xizmatlari yetarlicha tashkil etilmasa, ular 
muammolarini mustaqil hal qilishga urinib, 
ko‘p hollarda noto‘g‘ri qadam bosadi, egri 
yo‘llarga kirib qoladi.

Huquqiy bilim yetishmasligi, yomon 
muhitning ta’siri, ijtimoiy izolyatsiya va 
ruhiy tushkunlik kabi omillar ham yoshlarni 
xavfli yo‘llarga yetaklamoqda. Yana bir 
jiddiy omil — insonning ichki dunyosidagi 
bo‘shliq, ya’ni axloqiy va ma’naviy zaiflikdir. 
Bugungi globallashuv va axborot xurujlari 
davrida ayrim yoshlarga ichki ma’naviy 
qalqondan mahrum ekani pand berib 
qo‘ymoqda. Ruhiy bo‘shliqqa tushgan 
shaxs o‘z hayotidagi muammolarga to‘g‘ri 
yondashmasdan, undan qochishni ma’qul 
ko‘radi. Aynan shunday vaziyatda turli 
psixotrop vositalarga murojaat qilishga 
o‘tadi.

Ishsiz qolgan, iqt isodiy mushkul 
vaziyatga tushgan yoshlarning hammasi 
ham o‘zini jinoyat ko‘chalariga urayotgani 
yo‘q. Aksincha, vaqtinchalik sinovlar ba’zi 
yoshlarni hayot uchun kurashga, o‘z ustida 
ishlashga, yanada kuchliroq bo‘lishga 
undayapti. Chunki oilada yaxshi tarbiya 
ko‘rgan bunday yigit-qizlarning ma’naviyati 
butun, qadriyatlari terandir. Insoniyligi, 
mas’uliyat va hayotga ongli yondashuvi 
ularning ichki qalqoni sanaladi.

— Bugun narkojinoyatlar sonining oshib 
borayotgani — jamiyatimiz uchun jiddiy 
signal. Bu holatning ildizi faqat huquqbuzarlik 
yoki iqtisodiy qiyinchiliklarda emas, balki 
odamlar ongi va ruhiyatidagi muvozanat 
buzilishida ham, — deydi Respublika 
ixtisoslashtirilgan ruhiy salomatlik ilmiy-
amaliy tibbiyot markazi direktori Zarifjon 
Ashurov. — Zamondoshlarimiz, ayniqsa, 
yosh avlod bugun katta ruhiy bosim 
ostida yashayapti. Tez o‘zgarayotgan 
hayot, raqobat, ijtimoiy bosim, ishsizlik 
yoki ma’naviy suyanchsizlik odamni ichki 
bo‘shliqqa tortmoqda. Ayrimlar ana shu 
bo‘shliqni narkotik moddalarga ruju qo‘yish 
bilan to‘ldirishga urinadi. Ular buni dam 
olish, asabni tinchlantirish yoki “reallikdan 
qochish” yo‘li deb biladi. Aslida esa bu 
“halovat” ortida yanada og‘ir ruhiy qaramlik 

yotadi.
Narkotikka moyil kimsaga jinoyatchi 

sifatida emas, og‘riqni ichida saqlayotgan 
inson sifatida qarashimiz kerak. Agar u 
o‘z muammosini vaqtida bayon eta olsa, 
ruhiy yordam ololsa, bu kulfatga tushib 
qolmaydi. Achinarlisi, jamiyatimizda hali 
ham “psixiatrga borish uyat”, degan fikrlar 
yashab kelmoqda. Shu bois ko‘p odamlar 
og‘rig‘ini yashiradi, natijada muammo 
chuqurlashadi. Biz ruhiy salomatlik haqida 
ochiq gapirishni, ruhiy yordam so‘rashni 
tabiiy hol sifatida qabul qilishni o‘rganishimiz 
kerak.

Ota-ona ibrati 
muhim

Zarif jon Ashurov yoshlar orasida 
narkojinoyatlar ko‘payishining sabablariga 
alohida to‘xtalar ekan, shunday deydi: 

— Yoshlar tabiatan hissiyotga boy bo‘ladi, 
o‘zlarini namoyon qilishga intiladi. Agar bu 
ehtiyoj oilada yoki jamiyatda qondirilmasa, 
u boshqa, noto‘g‘ri manbalardan suyanch 
izlaydi. Ba’zan “do‘stlar guruhi”, “zamonaviy 
hayot uslubi” degan niqob ostida yoshlar 
tuzoqqa tushiriladi. Shuning uchun har 
bir yoshning ichki olamiga, hissiyotiga, 
uni eshitishga e’tibor berish lozim. Chunki 
narkomaniya — faqat moddaga emas, 
e’tiborsizlikka ham bog‘liq illat. Shu o‘rinda 
bir hayotiy misolni keltirib o‘tsam. 14 yoshli 
bemor yigit davolanishga olib kelindi, u 
sokin, uyatchan ko‘rinsa-da, ich-ichidan 
yolg‘iz ekani bilinib turardi. Surishtirsak, 
otasi chet elda, onasi esa uy ishlari bilan 
band. Kamiga, bola oilasidan doim tanbeh 
eshitadi. U “faqat do‘stlarim bilan o‘zimni 
yaxshi his qilaman”, deb hisoblaydi. 
Aynan o‘sha do‘stlari unga narkotik taklif 
qilishgan, bola ularga ishonib moddani sinab 
ko‘rgan. Bunday misollar atrofda juda ko‘p, 
bir martalik qiziqish qanchadan-qancha 
kishining hayotini xavf ostiga qo‘yadi. 
Sinab ko‘ray, keyin tashlab yuboraman 
degan kishi juda katta xato qiladi. Hozirgi 
sintetik narkotiklar bir martaning o‘zidayoq 

qaramlikni yuzaga keltirib, insonni qulga 
aylantirib qo‘ymoqda. 

Giyohvandlik vositalari iste’moli kishini 
o‘zligidan chin ma’noda ayirib, manqurtga 
aylantiradi. Uning uchun endi atrof-muhit, 
hayotiy maqsadlari, oilasi — hammasi 
begona bo‘lib qoladi. Faqat o‘sha moddani 
topib, qabul qilsa bo‘lgani, tinimsiz shu 
haqida o‘ylay boshlaydi. Oilasi, farzandlari 
tarbiyasi bilan umuman qiziqmay qo‘yadi. 
Vaqt o‘tib ishidan ham ayriladi va narkotika 
uchun uyidagi barcha narsalarni sotishga 
tushadi. Bu esa o‘z-o‘zidan farzandlari 
ruh iyat iga sa lb iy  ta ’s i r  ko ‘ rsatad i . 
Mas’uliyatsizlik, uydagi notinchlik, janjallar 
bolalarni o‘zgartirib, otadan o‘rnak olishga 
yoki jamiyatdan uzoqlashishga olib keladi. 

Bemorlarim orasida modda iste’moli 
natijasida gallyutsinatsiya holatiga tushib, 
atrofdagi hech kimni tanimay qolganlar 
ham bo‘lgan. Shu bois narkotiklar nafaqat 
unga bog‘lanib qolgan kishining o‘ziga, 
hatto atrofidagilarga ham ta’sir ko‘rsatadi. 
Qanchadan-qancha kishilarning yorug‘ 
kelajagini botqoqqa botiradi. Shu o‘rinda ota-
onalarga aytmoqchiman, siz farzandlaringiz 
uchun o‘rnaksiz, ular qarshisida doimo 
kuchli ,  maqsadlari tomon inti luvchi, 
o‘rganishdan to‘xtamaydigan shaxs bo‘lib 
qoling. Ana shunda bola ham kuchli shaxs 
bo‘lib ulg‘ayadi. U ko‘chadagi do‘stlaridan 
ham ko‘proq sizga ishonsin, suyansin! 
Atrofidagi kishilar va do‘stlari kim ekanidan 
xabardor bo‘ling, shundagina bolani shaxs 
qilib tarbiyalay olasiz.

Mutaxassis fikricha, narkojinoyatlar 
bilan samarali kurash faqat jazo choralari 
bilan chegaralanmasligi zarur. Jazo — 
faqat oqibatga qarshi kurashish. Shu bois 
sabablar bartaraf etilishi kerak. Buning 
uchun profi laktika, ma’naviy-axloqiy 
tarbiya, ruhiy barqarorl ikni oshir ish 
kabi yo‘nalishlarga jiddiy e’tibor berish 
lozim. Maktab va oliy ta’lim tizimlarida 
stress boshqaruvi, hayot qiyinchiliklariga 
qarshi psixologik tayyorgarlik, sog‘lom 
turmush tarzi madaniyati  o‘rgati lsa, 
yaxshi bo‘lardi. 

Nuqtai nazar

Jahonda ayrim xalqaro tashkilotlar bor — ular nafaqat siyosiy yoki 
iqtisodiy manfaatlarni, balki butun insoniyat ruhiyatini, madaniyatini, 
tafakkurini birlashtirish qudratiga ega. Shulardan biri — YUNESKO, ya’ni 
Birlashgan Millatlar Tashkilotining ta’lim, fan va madaniyat masalalari 
bo‘yicha tashkiloti. 1945-yil 16-noyabrda tashkil etilgan bu xalqaro tuzilma 
bugun 190 dan ortiq davlatlarni o‘z qanoti ostiga olgan, insoniyat tafakkuri, 
ma’rifati va uyg‘unligining timsoliga aylangan.

HALOVAT ILINJIDA  HALOKAT  TOMON...

Dolzarb mavzu

Ayol anhor bo‘ylab kezib borarkan, goh-gohida unda-bunda qoldirib ketilgan 
shprislarga ko‘zi tushadi... Yuragi eziladi. Ayol — ona-da, xavotirga to‘la o‘ylar kechadi 
xayolidan, kechagi zulmat o‘z qo‘ynida ne bir og‘ir dardlarni yashirgan bo‘lsa. Uning 
ko‘z oldiga narkotik moddalarga o‘rganib qolgan nodon va nochor kimsalar, ularning 
oilalari, alamlar, yig‘ilar, faryodlar keladi...

Bugun ro‘yi zamin uzra odamlar zamonaviy qulayliklar, raqamli imkoniyatlar va yangi 
hayot standartlari bilan yuzlashayotgan bir paytda, insoniyatni ich-ichidan yemirayotgan 
xatarlar ham yo‘q emas, afsuski. Giyohvandlik moddalariga tobelik — ana shunday 
ofatlardan biri.

Narkotik moddalarga qarshi kurash bugun faqat huquqiy yoki tibbiy muammo emas. U 
ruhiy-ma’naviy kurash maydonida ham kechmoqda. Demak, ushbu muammoni bartaraf 
etishda jamiyatning barcha qatlami hamjihat bo‘lib, ma’naviyat frontida ham jiddiy ish olib 
borishni o‘zining fuqarolik burchi deb bilishi zarur. Huquqni muhofaza qiluvchi organlar, 
ta’lim muassasalari, mahalla faollari, ommaviy axborot vositalari va eng avvalo, ota-
onalar yosh avlodning ma’naviy dunyosini boyitish, ularning ongini o‘stirish, ichki ruhiy 
barqarorligini ta’minlashda faol ishtirok etishi lozim. Buning uchun esa jamiyatda axloqiy 
tarbiyani mustahkamlash, har bir yoshga hayotdagi o‘z o‘rni, maqsadini anglatish, ularda 
ishonch va intilish ruhini shakllantirish zamon talabidir.

G‘olib BAHROMOV
(“Xalq so‘zi”).

Mundialda Osiyo qit’asi chempioni sifatida ishtirok 
etayotgan O‘zbekiston “J” guruhida Paragvay, Irlandiya va 
Panama o‘smirlar terma jamoalari bilan keyingi bosqich 
uchun bellashdi.

Dastlab Paragvay o‘smirlari bilan bahs olib borgan 
Islombek Ismoilov shogirdlari 2:1 hisobida g‘alaba qozondi. 
2-turda guruh peshqadami Irlandiya bilan kechgan o‘yinda 
yevropalik o‘smirlar zafar quchdi — 2:1. Guruhdagi 
uchinchi o‘yinda O‘zbekiston o‘smirlar terma jamoasi 
kecha Panamaga qarshi yashil maydonga chiqdi. Katta 
ustunlik bilan harakat qilgan yosh futbolchilarimiz raqiblarini 
yirik — 6:1 hisobida mag‘lubiyatga uchratdi. O‘yindagi 
gollarni A. Shukurullayev, S. Hasanov, S. Sodiqov, J. 
Rustamov, A. Aliyev, A. Saidov kiritgan bo‘lsa, J. Pacheko 
panamaliklarning yagona goliga mualliflik qildi.

Shu tariqa guruhda 6 ochko jamg‘argan futbolchilarimiz 
keyingi bosqichda to‘p suradigan bo‘ldi.

“Xalq so‘zi”.

Futbol

O‘smirlarimizdan
yorqin g‘alaba

Qatar mamlakatida o‘n yetti yoshgacha bo‘lgan 
futbolchilar o‘rtasidagi jahon chempionatining guruh 
bahslari yakunlandi. Yigirmanchi bor uyushtirilayotgan 
nufuzli musobaqada dunyoning 48 ta o‘smirlar terma 
jamoasi g‘oliblik uchun kurash olib borayotir.

YUNESKOning shiori oddiy, ammo 
chuqur ma’noli: “Urushlar inson ongida 
boshlanar ekan, tinchlik ham inson 
ongida qurilmog‘i kerak”. Shu Qoya 
asosida tashkilot har yili minglab ilmiy, 
madaniy va ta’limiy dasturlarni amalga 
oshirib, millatlar o‘rtasida o‘zaro hurmat, 
tinchlik va taraqqiyot ko‘prigini bunyod 
etmoqda. Bugungi kunda tashkilot 
1100 dan ortiq obyektlarni Umumjahon 
madaniy merosi ro‘yxatiga kiritgan — 
bu ro‘yxatda Sharq sivilizatsiyasining 
yuragi bo‘lgan Samarqand, Buxoro, 
Xiva, Shahrisabz kabi O‘zbekiston 
shaharlarining nomi faxr bilan tilga 
olinadi.

O‘zbekiston 1993-yildan buyon 
YUNESKOning to‘laqonli a’zosi bo‘lib, 
bu yillar mobaynida o‘zining boy tarixiy 
merosini dunyo miqyosida tanitishda 
beqiyos yutuqlarga erishdi. Bugungi 
kunga qadar mamlakatimiz hududidan 
8 ta madaniy meros obyekti YUNESKO 
ro‘yxatiga kiritilgan, 22 ta nomoddiy 
madaniy meros elementi esa xalqaro 
e’tirofga sazovor bo‘lgan.

YUNESKO nafaqat tarixni asrash, 
balki kelajakni yaratish bilan ham 
shug‘ullanadi. U ta’lim sifatini oshirish, 
ekologik muvozanatni ta’minlash, 
ilmiy tadqiqotlarni qo‘llab-quvvatlash 
va yoshlar salohiyatini rivojlantirish 
borasida O‘zbekiston bilan keng 
hamkorlikni yo‘lga qo‘ygan. Masalan, 
so‘nggi yillarda “YUNESKO kafolatida 
ta’lim sifatini oshirish”, “Yosh ayollar 

STEM fan lar ida”  va “Oro lbo ‘y i 
ekologiyasi” dasturlari orqali yuzlab 
o‘zbekistonlik yoshlar xalqaro grantlar 
asosida o‘qish va ilmiy izlanish olib 
bormoqda.

Ayni kunlarda esa tarixiy voqea — 
YUNESKO Bosh konferensiyasining 
43-sessiyasi ilk bor Samarqandda 
o‘tkazilmoqda. Bu xalqaro e’tirofning 
eng oliy shakli, O‘zbekistonning 
madaniyat, fan va innovatsiyadagi 
yuksak maqomini tasdiqlovchi belgidir. 
Chunki bugun dunyo Samarqandda 
nafaqat  tar ixni ,  balk i  kela jakni 
ham yozmoqda. 30-oktyabrdan 
13-noyabrgacha davom etadigan ushbu 
tadbir nafaqat an’anaviy konferensiya, 
balki millatlararo madaniyat, ijodkorlik, 
imkoniyatlar va yangi ufqlar ochilishining 
timsoli.

Buyuk Ipak yo‘li chorrahasida 
joylashgan Samarqand shahri tarixida 
bugun yangicha sahifa ochilmoqda. 
YUNESKO Bosh konferensiyasi odatda 
Parijda, tashkilot markazida o‘tkazilar 
edi. Bu gal YUNESKO tashkiloti hamma 
uchun ma’lum an’anadan voz kechib, 
jahon madaniyati maydoni markazini 
Markaziy Osiyoga — O‘zbekistonga 
ko‘chirayotganini barcha kuzatmoqda. 
40-yildan ortiq vaqt ichida birinchi 
bor shunday qaror qabul qilindi va bu 
nafaqat logistik amaliyot, balki ramziy 
ma’noda ham muhim.

Bu butun bir mintaqa uchun, 
barcha Markaziy Osiyo xalqlar i 
uchun imkoniyat va mas’uliyatning 
uyg‘unlashuvi. Samarqand — nafaqat 
tarixiy shahar, balki bugunning ham 

ko‘zgusi, o‘tmish bilan kelajakning 
tutashgan joyi. Shu yerda madaniyat 
soflanadi, ijod charaqlaydi hamda 
savdo, turizm, innovatsiyalar va “yashil” 
energiya kabi sohalar chorrahasida 
yangi strategiyalar shakllanadi.

K o n f e r e n s i y a n i n g  m a r k a z i 
Samarqandda ijodkorlik va madaniyat, 
an’anaviy qadriyatlar bugungi kunda 
zamonaviy shaklda yangilanmoqda. 
O ‘ z b e k i s t o n  Y U N E S K O  b i l a n 
hamkorlikda turli madaniy dasturlarni 
amalga oshirmoqda: masalan, mamlakat 
hududlarida madaniy merosni saqlash 
va sanoatni rivojlantirish sohasida ilmiy 
va amaliy tashabbuslar kengaymoqda. 
Bundan tashqari, turizm sohasida 
ham avvalgi raqamlar ko‘tarilmoqda: 
masalan, 2024-yilda O‘zbekiston 10,2 
milliondan ortiq xorijiy turistlarni qabul 
qilgan, 2025-yilda mamlakatimizga 11 
millionga yaqin xalqaro sayohatchilar 
kelishi kutilyapti. Bu raqamlar oldingi 
yillardagisi bilan solishtirilganda ancha 
yuqori. Turizm sektori endi faqat sayohat 
bilan bog‘liq emas, balki madaniyat, 
ijod, zamonaviy texnologiya bilan 
integratsiyalashgan holda taraqqiyot 
mexanizmiga aylanmoqda.

O‘zbekistonda hozirda qator strategik 
yo‘nalishlar belgilangan: savdo, turizm, 
innovatsiya, texnologiya, “yashil” 
energiya va ijodiy sanoat — bular 
hammasi Bosh konferensiya 43-sessiyasi 
munozaralarining markazida. Savdo 
sohasida O‘zbekiston o‘zining kreativ 
sanoatini, texnologik startaplarini, 
eksport imkoniyatlarini kengaytirishga 

intilmoqda. Bu konferensiya mana shu 
sa’y-harakatlarni jahon maydonida 
namoyon etadi hamda butun dunyo 
bilan tajriba almashish imkonini yaratadi.

Bu kabi katta yutuqlar ortida esa 
davlatimiz rahbarining qat’iy siyosiy 
irodasi, strategik fikrlashi, oqilona 
yondashuvlari mujassamdir. Shavkat 
Mirziyoyev O‘zbekistonda taraqqiyot 
uchun tinimsiz mehnat qilmoqda, 
xalqaro maydonda O‘zbekiston munosib 
o‘rin topishi uchun harakat qilmoqda. 
Mamlakatimizni yanada rivojlantirish, 
gullab-yashnatish yo‘lidagi qadamlar 
esa aniq: madaniyatga e’t iborni 
oshirish, turizmni rag‘batlantirish, 
“yashil” energiya yo‘nalishiga kuchliroq 
kirish, kreativ va texnologik sektorlarni 
bundan-da taraqqiy ettirish.

Bu konferensiya ikki  haftal ik 
shunchaki yiQilish emas, balki uzoq 
muddatli strategiyalar, hamkorliklar, 
yangi loyihalar boshlanishi uchun 
maydondir. Madaniyat bilan savdo, 
turizm bilan texnologiya, sanoat bilan 
“yashil” energiya — hammasi bir-biri bilan 
bog‘liq. O‘zbekistonda, masalan, turizm 
sohasida o‘rtacha qolish muddatini 
10 — 12 kunga yetkazish maqsadi 
qo‘yilgan. Shuningdek, eksport-import, 
startaplar, ijodiy mahsulotlar, raqamli 
transformatsiya, “yashil” energiya. 
Ushbu yo‘nalishlardagi muhokamalar, 
soha olimlari, mutaxassislari va 
ekspertlari tomonidan bildirilgan taklif 
hamda tashabbuslar, albatta, kelgusida 
o‘z mevalarini beradi. 

Yoshlar — o‘zgarishning hal qiluvchi 
kuchi. O‘zbekistonda aholining katta 
qismi yoshlar. Ularning shijoati, iqtidori, 
kreativ fikrlari taraqqiyot strategiyasi 
uchun muhim resursdir. Samarqandda 
yig‘ i lgan delegatsiyalar, ol imlar, 
ijodkorlar, tadbirkorlar — barchasi 
“Kelajakni birga qurish” maqsadida 
birlashdi. Xalqaro tashkilotlar bilan 
hamkorlikni kuchaytirish, yoshlarni 

innovatsiya va ijodga jalb qilish ana shu 
yo‘lda muhim bosqichdir.

Bugun Samarqandda esayotgan 
shabada O‘zbekiston uchun, mintaqa 
uchun, butun jahon uchun yangi hayot 
nafasini ulashmoqda. Madaniyat, 
ijodkorlik, savdo, turizm, texnologiya, 
“yashil” energiya, bular bugun alohida-
alohida sohaga o‘xshaydi, lekin 
birlashtirilsa, ulkan kuchga aylanadi. 
YUNESKO Bosh konferensiyasi 
aynan shunday kelajak qurilishining 
katalizatori bo‘ladi.

Prezident Shavkat Mirziyoyev 
rahbarligida O‘zbekistonda amalga 
oshirilayotgan islohotlar, xalqaro 
m a y d o n d a  o l i b  b o r i l a y o t g a n 
yondashuvlarning barchasi bu voqea 
bilan yanada yorqinroq namoyon 
bo‘lmoqda. 

Qadimiy Samarqandning ko‘hna 
obidalari aro bugun dunyo ovozi 
yangramoqda.  Ming y i l l i k  n i l iy 
gumbazlar insoniyat uchun yangi ijod, 
hamkorlik va imkoniyat ufqlariga guvoh 
bo‘lmoqda.

Madaniyat namoyandalari, yoshlar, 
tadbirkorlar, olimlar, ijodkorlar — 
barcha qo‘lni qo‘lga berib, yagona ezgu 
maqsad yo‘lida ishlamoqdaki, sessiya 
yakunida qabul qilinadigan hujjatlar 
nafaqat Yangi O‘zbekistonning, balki 
butun jahonning madaniy yuksalishiga, 
ta’lim va fan taraqqiyotiga, tinchlik va 
totuvlikka, qisqacha aytganda, yorug‘ 
istiqboliga dasturilamal bo‘lishiga 
shubha yo‘q. 

Hamidjon RASULOV,
Qo‘qon universitetining Xalqaro 

turizm va iqtisodiyot kafedrasi 
mudiri.

KO‘HNA OBIDALAR UZRA DUNYO OVOZI YANGRAMOQDA
Xalq so‘zi

Narodnoye slovo
tanloviga


